
2022-2026 ЙИЛЛАРГА 
МЎЛЖАЛЛАНГАН

ЯНГИ 
ЎЗБЕКИСТОННИНГ 

ТАРАҚҚИЁТ 
СТРАТЕГИЯСИ 
ТЎҒРИСИДА

Ўзбекистон Республикаси Президентининг
Ф А Р М О Н И

Мамлакатимизни 2017-2021 йилларда ривожлан-
тиришнинг бешта устувор йўналиши бўйича Ҳара-
катлар стратегияси доирасида ўтган давр мобайнида 
давлат ва жамият ҳаётининг барча соҳаларини туб-
дан ислоҳ этишга қаратилган 300 га яқин қонун, 
4 мингдан зиёд Ўзбекистон Республикаси Президен-
ти қарорлари қабул қилинди.

Шунингдек, инсон ҳуқуқларини таъминлаш, давлат 
органларининг ҳисобдорлиги ва очиқлигини кучайти-
риш ҳамда фуқаролик жамияти институтлари, омма-
вий ахборот воситаларининг роли, аҳоли ва жамоат 
бирлашмаларининг сиёсий фаоллигини ошириш бў-
йича тизимли ишлар амалга оширилди.

Миллий иқтисодиётни ислоҳ қилиш борасида таш-
қи савдо, солиқ ва молия сиёсатини либераллашти-
риш, тадбиркорликни қўллаб-қувватлаш ва хусусий 
мулк дахлсизлигини кафолатлаш, қишлоқ хўжалиги 
маҳсулотларини чуқур қайта ишлашни ташкил этиш 
ҳамда ҳудудларни жадал ривожлантиришни таъмин-
лаш бўйича таъсирчан чоралар кўрилди.

Фуқароларнинг ижтимоий ҳимоясини кучайтириш 
ва камбағалликни қисқартириш давлат сиёсатининг 
устувор йўналиши сифатида белгиланиб, аҳолини 
янги иш ўринлари ва кафолатли даромад манбаи, ма-
лакали тиббий ва таълим хизматлари, муносиб яшаш 
шароитлари билан таъминлаш сифат жиҳатидан янги 
босқичга кўтарилди.

Сўнгги беш йиллик ислоҳотларнинг натижасида 
мамлакатимизда Янги Ўзбекистонни барпо этишнинг 
зарур сиёсий-ҳуқуқий, ижтимоий-иқтисодий ва ил-
мий-маърифий асослари яратилди.

Давоми 2-3-бетларда. 

ÈÍÑÎÍ 
¯ÀÄÐÈ 
Ó×ÓÍ

Олий Мажлис Қонунчилик палатасининг 
навбатдаги йиғилиши “Қўриқлаш фаолияти 
тўғрисида”ги қонун лойиҳаси муҳокамаси-
дан бошланди. Қонун лойиҳасида қўриқ-
лаш фаолиятини давлат томонидан тартиб-
га солиш, қўриқлаш фаолияти турлари, уни 
амалга оширувчи субъектларнинг ҳуқуқ 
ва мажбуриятлари белгиланмоқда. Қонун 
лойиҳаси учинчи ўқишда қабул қилинди.

 “Ер участкаларини компенсация эвазига 
жамоат эҳтиёжлари учун олиб қўйиш тартиб-тао-
миллари тўғрисида”ги қонун лойиҳаси депутатлар 
томонидан иккинчи ўқишда кўриб чиқилди. Лойи-
ҳада аҳоли ва ташаббускорларнинг эътиборини 
ер участкалари давлат эҳтиёжи учун эмас, балки 
жамоат эҳтиёжлари учун олиб қўйилаётганига 
қаратиш мақсадида қонунчиликда ер участкаси-
ни фақат жамоат эҳтиёжлари учун компенсация 
эвазига олиб қўйиш мумкинлиги белгиланмоқда. 

Мажлисда, шунингдек, “Кўп квартирали 
уйларни бошқариш тизими такомиллаштири-

лиши муносабати билан Ўзбекистон Республи-
касининг айрим қонун ҳужжатларига ўзгартиш 
ва қўшимчалар киритиш тўғрисида”ги қонун 
лойиҳаси ҳам кўриб чиқилди. Қонун лойи-
ҳасининг қабул қилиниши тизимда рақобат 
муҳити яратилиши ҳамда уй-жой фондларини 
сақлаш борасида кўчмас мулк эгалари томо-
нидан билдирилаётган кўплаб эътирозларнинг 
олдини олишга хизмат қилиши таъкидланди.

Мажлисда Олий Мажлис Қонунчилик пала-
тасининг 2022 йил биринчи ярим йилликдаги 
фаолиятининг асосий йўналишлари тўғри-
сидаги масала ҳам кўриб чиқилиб, тегишли 
қарор қабул қилинди.

Парламент тарихида илк бор Олий Мажлис 
Қонунчилик палатасининг мажлисида қўми-
талар ахбороти эшитилди. Хусусан, Меҳнат 
ва ижтимоий масалалар қўмитасининг 2021 
йилдаги фаолияти тўғрисидаги ахбороти де-
путатлар томонидан маъқулланди.

Ўз мухбиримиз.

ÏÀÐËÀÌÅÍÒ ÒÀÐÈÕÈÄÀ ÈËÊ ÁÎÐ
ҚЎМИТАЛАР АХБОРОТИ ЭШИТИЛДИ

ÈÍÑÎÍÏÀÐÂÀÐËÈÊÍÈÍÃ ÈÍÑÎÍÏÀÐÂÀÐËÈÊÍÈÍÃ 
ÞÊÑÀÊ ÍÀÌÓÍÀÑÈÞÊÑÀÊ ÍÀÌÓÍÀÑÈ

ПРЕЗИДЕНТИМИЗНИНГ ФАРМОНИГА ПРЕЗИДЕНТИМИЗНИНГ ФАРМОНИГА 
МУВОФИҚ, ҚИЛМИШИГА ЧИН КЎНГИЛДАН МУВОФИҚ, ҚИЛМИШИГА ЧИН КЎНГИЛДАН 
ПУШАЙМОН БЎЛГАН ВА ТУЗАЛИШ ЙЎЛИГА ПУШАЙМОН БЎЛГАН ВА ТУЗАЛИШ ЙЎЛИГА 
ҚАТЪИЙ ЎТГАН ЖАЗО МУДДАТИНИ ЎТАЁТ-ҚАТЪИЙ ЎТГАН ЖАЗО МУДДАТИНИ ЎТАЁТ-
ГАН 63 НАФАР ФУҚАРО АФВ ЭТИЛДИ.ГАН 63 НАФАР ФУҚАРО АФВ ЭТИЛДИ.

АФВ ЭТИЛГАН ШАХСЛАРНИНГ 44 АФВ ЭТИЛГАН ШАХСЛАРНИНГ 44 
НАФАРИ ЖАЗОНИ ЎТАШДАН МУДДАТИ-НАФАРИ ЖАЗОНИ ЎТАШДАН МУДДАТИ-
ДАН ИЛГАРИ ШАРТЛИ ОЗОД ҚИЛИНАДИ. ДАН ИЛГАРИ ШАРТЛИ ОЗОД ҚИЛИНАДИ. 
ШУНИНГДЕК, 19 НАФАР ШАХСГА ТАЙИН-ШУНИНГДЕК, 19 НАФАР ШАХСГА ТАЙИН-
ЛАНГАН ОЗОДЛИКДАН МАҲРУМ ЭТИШ ЛАНГАН ОЗОДЛИКДАН МАҲРУМ ЭТИШ 
ЖАЗОСИНИНГ МУДДАТЛАРИ ҚИСҚАРТИ-ЖАЗОСИНИНГ МУДДАТЛАРИ ҚИСҚАРТИ-
РИЛАДИ.РИЛАДИ.

АФВ ЭТИЛГАНЛАРНИНГ 2 НАФАРИНИ АФВ ЭТИЛГАНЛАРНИНГ 2 НАФАРИНИ 
60 ЁШДАН ОШГАН ШАХСЛАР ТАШКИЛ 60 ЁШДАН ОШГАН ШАХСЛАР ТАШКИЛ 
ЭТАДИ. ЭТАДИ. 

Олий Мажлис Қонунчилик 
палатаси депутати, Бюджет 
ва иқтисодий ислоҳотлар 
қўмитаси раиси, Ўзбекистон 
Халқ демократик партияси 
фракцияси аъзоси 
Шарофиддин Назаровга 
«Адолатли депутат» мақоми 
берилди.

²ÎÊÈÌÌÈ, 
²ÓÊÌÄÎÐÌÈ?

Жамият ва давлат 
бошқарув тизими 
айрим раҳбарларнинг 
субъектив нуқтаи 
назарига, содда қилиб 
айтганда, уларнинг 
қош-қовоғига қараб 
эмас, аксинча, 
мустаҳкам ҳуқуқий 
мезонларга эга бўлган 
институтлар фаолияти 
орқали амалга 
оширилиши зарур. 55

Ўзбекистон Республикаси Олий Мажлиси Сенатининг йигирма учинчи ялпи 
мажлиси очилиши тўғрисида

Ўзбекистон Республикаси Олий Мажлиси Сенатининг йигирма учинчи ялпи мажлиси 2022 
йил 3 февраль куни соат 10.00 да Тошкент шаҳрида Олий Мажлис Сенатининг мажлислар 
залида ўз ишини бошлайди. 

Ялпи мажлис видеоконференцалоқа шаклида 3-4 февраль кунлари ўтказилиши режалаш-
тирилган.

Ҳаракатлар стратегиясидан – Ҳаракатлар стратегиясидан – 
Тараққиёт стратегияси сари.Тараққиёт стратегияси сари.

INSON QADRI UCHUN

Жаҳон миқёсидаги мураккаб жараёнлар-
ни ва мамлакатимиз босиб ўтган тараққиёт 
натижаларини чуқур таҳлил қилган ҳолда 
кейинги йилларда “Инсон қадри учун” та-
мойили асосида халқимизнинг фаровонлигини 
янада ошириш, иқтисодиёт тармоқларини 
трансформация қилиш ва тадбиркорликни 
жадал ривожлантириш, инсон ҳуқуқлари ва 
манфаатларини сўзсиз таъминлаш ҳамда 
фаол фуқаролик жамиятини шакллантиришга 
қаратилган ислоҳотларнинг устувор йўналиш-
ларини белгилаш мақсадида:

1. Кенг жамоатчилик муҳокамаси натижа-
сида “Ҳаракатлар стратегиясидан – Та-
раққиёт стратегияси сари” тамойилига 
асосан ишлаб чиқилган қуйидаги еттита 
устувор йўналишдан иборат 2022-2026 
йилларга мўлжалланган Янги Ўзбекис-
тоннинг тараққиёт стратегияси (кейинги 
ўринларда – Тараққиёт стратегияси) ва уни 
“Инсон қадрини улуғлаш ва фаол ма-
ҳалла йили”да амалга оширишга оид 
давлат дастури (кейинги ўринларда – Давлат 
дастури) 1 ва 2-иловаларга мувофиқ тасдиқ-
лансин:

инсон қадрини юксалтириш ва эркин 
фуқаролик жамиятини янада ривожланти-
риш орқали халқпарвар давлат барпо этиш;

мамлакатимизда адолат ва қонун усту-
ворлиги тамойилларини тараққиётнинг энг 
асосий ва зарур шартига айлантириш;

миллий иқтисодиётни жадал ривож-
лантириш ва юқори ўсиш суръатларини 
таъминлаш;

адолатли ижтимоий сиёсат юритиш, 
инсон капиталини ривожлантириш;

маънавий тараққиётни таъминлаш ва 
соҳани янги босқичга олиб чиқиш;

миллий манфаатлардан келиб чиққан ҳол-
да умумбашарий муаммоларга ёндашиш;

мамлакатимиз хавфсизлиги ва мудофаа 
салоҳиятини кучайтириш, очиқ, прагма-
тик ва фаол ташқи сиёсат олиб бориш.

2. Тараққиёт стратегиясида инсон қадрини 
улуғлашга йўналтирилган ижтимоий ҳимоя 
сиёсати бўйича белгиланган вазифалар дои-
расида:

а) 2026 йилга қадар эҳтиёжманд аҳоли иж-
тимоий нафақа ва моддий ёрдам билан тўлиқ 
қамраб олинсин.

Молия вазирлиги (Т.Ишметов) Иқтисодий 
тараққиёт ва камбағалликни қисқартириш 
вазирлиги (С.Холхўжаев), Маҳалла ва оила-
ни қўллаб-қувватлаш вазирлиги (Р.Маматов) 
ҳамда Бандлик ва меҳнат муносабатлари ва-
зирлиги (Н.Хусанов) билан биргаликда уч ой 
муддатда қуйидагиларни назарда тутувчи 
аҳолини ижтимоий ҳимоя қилиш миллий ст-
ратегияси лойиҳасини Вазирлар Маҳкамасига 
киритсин:

ижтимоий ҳимоя соҳасида ягона давлат 
сиёсатини амалга ошириш;

ижтимоий суғурта тизимини яратиш, 
жумладан, ижтимоий суғурта жамғармасини 
ташкил этиш;

кам таъминланган оилаларга ижтимоий 
ёрдам ва хизматларни ижтимоий шартнома 
асосида тақдим этиш;

“Ижтимоий ҳимоя ягона реестри” ахборот 
тизимида ёрдамга муҳтож аёллар, ёшлар ва 
ногиронлиги бўлган шахслар бўйича алоҳида 
маълумотлар базасини яратиш, жумладан, 
“Темир дафтар”, “Ёшлар дафтари” ва “Аёллар 
дафтари”ни “Ижтимоий ҳимоя ягона реестри” 
билан интеграция қилиш;

б) Қорақалпоғистон Республикаси ва Хо-
разм вилоятида биринчи-тўртинчи синф ўқув-
чиларини Давлат бюджети маблағлари ҳисо-
бидан бепул овқат (нонушта ёки тушлик) 
билан таъминлаш йўлга қўйилсин.

Халқ таълими вазирлиги (Б.Саидов) Соғ-
лиқни сақлаш вазирлиги (Б.Мусаев), Молия 
вазирлиги (Т.Ишметов) ҳамда Қорақалпо-
ғистон Республикаси Вазирлар Кенгаши ва 
Хоразм вилояти ҳокимлиги билан биргаликда 
икки ой муддатда 2022 йил 1 апрелдан 
бошлаб биринчи-тўртинчи синф ўқувчилари-
ни бепул овқат билан таъминлашни ташкил 
этиш бўйича қарор лойиҳасини Вазирлар 
Маҳкамасига киритсин.

Бунда лойиҳада ажратиладиган маблағлар 
сарфланиши устидан жамоатчилик назорати-
ни ўрнатиш ва коррупциявий омилларнинг 
олдини олиш бўйича аниқ механизмлар на-
зарда тутилсин;

в) 2023 йил 1 январдан бошлаб пен-
сияни ҳисоб-китоб қилиш учун иш ҳақининг 
максимал миқдори пенсияни ҳисоблаш ба-
завий миқдорининг ўн баробаридан ўн икки 
баробаригача оширилсин.

Молия вазирлиги (Т.Ишметов) уч ой 
муддатда Ўзбекистон Республикасининг 
“Фуқароларнинг давлат пенсия таъминоти 
тўғрисида”ги қонунига қуйидаги ўзгартириш-
лар киритилишини назарда тутувчи қонун 
лойиҳасини киритсин:

аёлларга пенсия ҳисоблашда уларнинг 
болани парваришлаш таътилида бўлиш вақти-

нинг ҳаммасини жамлаганда иш стажига қў-
шиб ҳисобланадиган 3 йиллик даврни 6 йилга 
ошириш;

болаликдан ногиронлиги бўлган болаларга 
18 ёшгача қаралган даврни пенсия тайинлаш-
да иш стажига қўшиб ҳисоблаш.

3. Маҳалланинг “фаол” моделини жо-
рий этиш, уни аҳоли муаммоларини бево-
сита ҳал қилиш ҳамда ҳудудни ривожланти-
риш учун зарур ресурс ва имкониятлар билан 
таъминлаш мақсадида 2022 йилда:

маҳаллаларда янги институт сифатида 
жорий қилинган тадбиркорликни ривожлан-
тириш, аҳоли бандлигини таъминлаш ва кам-
бағалликни қисқартириш масалалари бўйича 
туман (шаҳар) ҳокими ёрдамчилари ҳамда 
ёшлар етакчилари фаолияти самарали йўл-
га қўйилсин;

барча даражадаги раҳбарлар маҳаллага 
тушиб, ўз йўналиши бўйича муаммоларни 
ўрганиши ва уларга ечим топиши тартиби 
жорий этилиб, маҳалладаги ишларнинг ҳола-
ти вазирлик, идора ва ҳокимликлар фаолия-
тини баҳолашнинг бош мезони сифатида 
белгилансин;

маҳалладан туриб барча давлат органла-
рига мурожаат қилиш ва уларнинг раҳбар-
лари билан мулоқот қилиш тизими яратилиб, 
давлат ва ижтимоий хизматларни бевосита 
маҳаллада кўрсатиш, шу жумладан, Ўзбе-
кистон Республикаси Президентининг Халқ 
қабулхоналари билан самарали алоқаларни 
йўлга қўйиш орқали маҳаллаларнинг халқ 
олдидаги нуфузи оширилсин;

маҳаллаларда ижтимоий-иқтисодий муам-
моларни ҳал этишда фуқароларнинг ўзини 
ўзи бошқариш органларининг ваколатлари 
қайта кўриб чиқилиб, молиявий имкониятла-
ри кенгайтирилсин;

маҳаллаларнинг “ўсиш нуқталари” ва 
уларда яшовчи аҳолининг тадбиркорлик фао-
лиятидаги ихтисослашувидан келиб чиқиб, 
уларда истиқомат қилиб, фаолият юритувчи 
аҳолини давлат томонидан қўллаб-қувватлаш 
тизими самарадорлиги оширилсин;

маҳалла ҳудудида давлат-хусусий шерик-
лик асосида спорт ва маданий иншоотлар, 
ижодий клублар, бандликка кўмакла-
шиш ва ўқитиш марказлари, тадбиркорлик 
объектлари каби инфратузилмани яратиш 
бўйича чора-тадбирлар амалга оширилсин;

маҳаллани жойлардаги вакиллик орган-
лари билан доимий алоқаларининг ҳуқуқий 
асосларини яратиш, шу жумладан, маҳалла 
раиси томонидан маҳаллий Кенгаш мажли-
сида кўрилиши мажбурий бўлган масала-
ларни киритишнинг самарали механизмлари 
йўлга қўйилсин;

фуқаролар томонидан маҳалла раисига 
нисбатан ишончсизлик билдириш инсти-
тути жорий этилсин.

Маҳалла ва оилани қўллаб-қувватлаш 
вазирлиги (Р.Маматов) Иқтисодий тараққиёт 
ва камбағалликни қисқартириш вазирлиги 
(М.Убайдуллаев) ҳамда бошқа манфаатдор 
вазирлик ва идоралар билан биргаликда уч 
ой муддатда кенг жамоатчилик, шу жумла-
дан, маҳалла тизимида кўп йиллик иш стажига 
эга ходимларни жалб қилган ҳолда маҳалла 
фаолиятини такомиллаштиришга қаратилган 
чора-тадбирлар дастури ва янгиланган “Фу-
қароларнинг ўзини ўзи бошқариш органлари 
тўғрисида”ги қонун лойиҳасини ишлаб чиқиб, 
Вазирлар Маҳкамасига киритсин.

4. Тараққиёт стратегиясида таълим сифа-
тини ошириш бўйича белгиланган вазифа-
лар доирасида 2022 йилда:

а) 1 апрелдан бошлаб нодавлат мактаб-
гача таълим ташкилотлари ва мактабларга 
фарзандларини юбораётган ота-оналарнинг 
ойига 3 миллион сўмгача бўлган тўловлари 
даромад солиғидан озод этилсин.

Молия вазирлиги (Т.Ишметов) Давлат 
солиқ қўмитаси (Ш.Кудбиев) билан бирга-
ликда икки ой муддатда Солиқ кодекси ва 
бошқа қонунчилик ҳужжатларига тегишли 
ўзгартиришлар киритишни назарда тутувчи 
норматив-ҳуқуқий ҳужжатлар лойиҳаларини 
Вазирлар Маҳкамасига киритсин;

б) ўрта таълим тизимини замон талаблари-
га мослаштириш мақсадида:

умумий ўрта таълим муассасаларида дарс-
ликларни янгилаш дастурини амалга оши-
риш учун Давлат бюджетидан 605 миллиард 
сўм ажратилсин;

141 мингта янги ўқув ўринлари яратил-
син ва уларнинг сони 2026 йил якунига 
қадар 6,4 миллионгача етказилсин.

Халқ таълими вазирлиги (Б.Саидов) Молия 
вазирлиги (Т.Ишметов), Бандлик ва меҳнат 
муносабатлари вазирлиги (Н.Хусанов) ҳамда 
бошқа манфаатдор вазирлик ва идоралар би-
лан биргаликда янги ўқув ўринларини яратиш 
ва мактаб ўқувчиларини касб-ҳунарга ўқитиш 
бўйича чораларни кўриб борсин.

5. Тараққиёт стратегиясида аҳоли сало-
матлигини таъминлаш бўйича белгиланган 
вазифалар доирасида 2022 йилда:

а) ҳудудларда бирламчи тиббий хизмати-
ни “бир қадам” тамойили асосида йўлга 

қўйиб, 105 та оилавий шифокор пункти 
ва 31 та оилавий поликлиника ташкил 
этилсин.

Соғлиқни сақлаш вазирлиги (Б.Мусаев) 
Қорақалпоғистон Республикаси Вазирлар Кен-
гаши, вилоятлар ва Тошкент шаҳар ҳокимлик-
лари билан биргаликда ҳудудларда тегишли 
қурилиш ишларини 2022 йил якунига қадар 
якунлаш бўйича амалий чораларни кўрсин;

б) Соғлиқни сақлаш вазирлиги (Б.Мусаев) 
Молия вазирлиги (Т.Ишметов) билан биргалик-
да икки ой муддатда хусусий тиббиёт таш-
килотларида Давлат бюджети ҳисобидан им-
тиёзли тоифага кирувчи шахсларни даволашга 
йўллашнинг электрон ахборот тизими орқали 
уларга бепул тиббий хизматларни кўрсатиш 
механизми жорий қилинишини таъминласин.

6. Халқ таълими вазирлиги (Б.Саидов) ва 
Соғлиқни сақлаш вазирлиги (Б.Мусаев) Молия 
вазирлиги (Т.Ишметов), Президент таълим 
муассасалари агентлиги ҳамда Таълим си-
фатини назорат қилиш давлат инспекцияси 
билан биргаликда 2022 йил 1 июлга қадар:

2022 йилда иқтидорли ўқитувчи ва шифо-
корларнинг иш ҳақларини малака тоифасига 
қараб табақалаштирилган ҳолда ошириш;

халқаро экспертларни жалб қилган ҳолда 
ўқитувчи ва шифокорларга малака тоифа-
ларини бериш тартиби тубдан қайта кўриб 
чиқилишини таъминласин ҳамда малакани 
баҳолаш услубиёти асосида адолатли ва 
шаффоф тизимни жорий этиш бўйича қарор 
лойиҳасини Вазирлар Маҳкамасига киритсин.

7. Тараққиёт стратегиясида миллий иқти-
содиётни жадал ривожлантириш ва юқори 
ўсиш суръатларини таъминлаш бўйича бел-
гиланган вазифалар доирасида:

а) 2022 йилда йиллик инфляция дара-
жасини 9 фоизгача ва 2023 йилда 5 фоиз 
ҳамда фискал тақчилликни 3 фоизгача 
пасайтириш чоралари кўрилиб, кейинчалик 
инфляция ва Давлат бюджети тақчиллиги 
ушбу кўрсаткичдан ошмаслиги таъминлаб 
борилсин.

Бунда давлат улушига эга тижорат банк-
ларида трансформация жараёнларини 
якунлаб, 2026 йил якунига қадар банк 
активларида хусусий сектор улуши 60 фоиз-
гача чиқарилсин.

Вазирлар Маҳкамаси (Ж.Қўчқоров) Марка-
зий банк (М.Нурмуратов) билан биргаликда 
иқтисодиётнинг юқори ўсиш суръатларини 
сақлаб қолиш, макроиқтисодий барқарор-
ликни таъминлаш бўйича амалий чораларни 
доимий равишда кўриб борсин;

б) 2023 йилдан қўшилган қиймат соли-
ғи ставкаси 12 фоизгача ҳамда банк, молия 
ва телекоммуникация каби тадбиркорлик 
йўналишларида фойда солиғи ставкаси 15 
фоизгача туширилсин.

Молия вазирлиги (Т.Ишметов) Давлат со-
лиқ қўмитаси (Ш.Кудбиев) билан биргаликда 
2022 йил 1 сентябрга қадар Ўзбекистон 
Республикаси Солиқ кодексига ўзгартиш ва 
қўшимчалар киритишни назарда тутувчи 
қонун лойиҳасини Вазирлар Маҳкамасига 
киритсин;

в) “Яшил иқтисодиёт” технологияларини 
барча соҳаларга фаол жорий этиш орқали 
2026 йилга қадар иқтисодиётнинг энергия 
самарадорлигини 20 фоизга ошириш ва ҳа-
вога чиқариладиган зарарли газлар ҳажмини 
20 фоизга қисқартириш чоралари кўрилсин.

Ушбу кўрсаткичларга эришиш мақсадида 
қуйидаги лойиҳалар Вазирлар Маҳкамасига 
киритилсин:

Энергетика вазирлиги (А.Султанов), Қу-
рилиш вазирлиги (Б.Закиров) 2022 йил 1 
мартга қадар – қайта тикланувчи энергия 
манбаларидан фойдаланишни кенгайтириш ва 
қўллаб-қувватлаш ҳамда ижтимоий, тижорат 
ва маъмурий-маиший бино ва иншоотларнинг 
энергия самарадорлигини ошириш дастурла-
ри;

Иқтисодий тараққиёт ва камбағалликни 
қисқартириш вазирлиги (Б.Абдиназаров), 
Энергетика вазирлиги (А.Султанов) 2022 
йил 1 июнга қадар – саноат тармоқларида 
йўқотишларни камайтириш ва ресурсларни 
ишлатиш самарадорлигини ошириш бўйи-
ча ”яшил иқтисодиёт”га ўтиш ва энергия 
тежамкорлигини таъминлаш дастури ҳамда 
электромобиллар ишлаб чиқариш ва улардан 
фойдаланишни рағбатлантириш тизимини 
яратиш бўйича қарор.

8. Қорақалпоғистон Республикасининг 
Мўйноқ тумани учун махсус солиқ ставкала-
рини ўрнатиш тажрибаси асосида шароити 
“оғир” бўлган туманларда тадбиркорликни 
ривожлантириш учун қўшимча қулайликлар 
яратиш ишлари давом эттирилсин.

Молия вазирлиги (Т.Ишметов) Давлат со-
лиқ қўмитаси (Ш.Кудбиев) билан биргаликда 
2022 йил 1 октябрга қадар шароити “оғир” 
бўлган ҳудудларда 2025 йил 1 январгача янги 
ташкил этиладиган тадбиркорлик субъектла-
рига айланмадан олинадиган солиқ ставкаси 
1 фоиз ставкада ҳамда юридик шахслардан 
олинадиган ер солиғи, юридик шахсларнинг 
мол-мулкига солинадиган солиқлари ҳисоб-

ланган суммадан 1 фоиз ставкада тўлаш ти-
зимини жорий этиш бўйича қонун лойиҳасини 
Вазирлар Маҳкамасига киритсин.

9. 2022 йилдан бошлаб босқичма-босқич 
тадбиркорликка оид барча мажбурий 
талабларни ягона электрон реестрга ки-
ритиш тартиби жорий этилсин ҳамда такрор-
ланувчи ва ўз аҳамиятини йўқотган мажбурий 
талаблар қайта кўриб чиқилиб, ягона реестр 
2025 йил 1 июлдан бошлаб тўлиқ ишга 
туширилсин.

Адлия вазирлиги (Р.Давлетов) Тадбиркор-
лик субъектларининг ҳуқуқлари ва қонуний 
манфаатларини ҳимоя қилиш бўйича вакил 
(Д.Қосимов) ва Савдо-саноат палатаси (А.Ик-
рамов) билан биргаликда уч ой муддатда 
тадбиркорлик соҳасидаги мажбурий талаб-
ларни хатловдан ўтказиб, уларни қайта кўриб 
чиқиш ва тегишли йўналишлар бўйича ягона 
реестрга киритиш ҳамда ушбу реестрни 2025 
йилга қадар тўлиқ ишга тушириш юзаси-
дан таклифларни Ўзбекистон Республикаси 
Президенти Администрациясига киритсин.

10. 2022 йил 1 апрелга қадар тадбир-
корлик субъектларида масофавий (онлайн) 
фаолият кўрсатиш имкониятларининг мав-
жудлигидан ҳамда уларнинг ихтисослашуви-
дан келиб чиқиб, лицензия ва бошқа рухсат 
этувчи ҳужжатларни олиш тартиб-таомиллари 
қуйидагиларни инобатга олган ҳолда содда-
лаштирилсин:

айрим фаолият турларига фақат малака-
вий талабларни белгилаш орқали бино ва 
иншоот, хона, асбоб-ускуна, техника восита-
лари, бошқа жиҳозлар ҳамда уларга бўлган 
шартларни бекор қилиш;

фаолият йўналишидаги эҳтиёждан келиб 
чиқиб мутахассисни танлаш ҳуқуқини бериш 
орқали штатида мавжуд бўлиши шарт бўлган 
ходимларга бўлган талабларни қайта кўриб 
чиқиш;

муайян фаолият билан кўчма тартибда, 
шу жумладан, автотранспорт воситаларидан 
фойдаланган ҳолда шуғулланиш имкониятини 
яратиш;

хизмат кўрсатиш мамлакат ҳудудидан 
ташқарисида амалга оширилиши сабабли 
хориждан келган буюртмалар бўйича миллий 
стандарт ва талабларни бекор қилиш;

“боғловчи-оператор” сифатида масофавий 
хизмат кўрсатишга ихтисослашган тадбиркор-
лик субъектлари (агрегаторлар) фаолиятига 
доир махсус шартларни белгилаш орқали ай-
рим лицензия ва бошқа рухсат этувчи ҳужжат-
ларни олиш бўйича талабларни бекор қилиш.

Адлия вазирлиги (Р.Давлетов) Ахборот 
технологиялари ва коммуникацияларини ри-
вожлантириш вазирлиги (Ш.Шерматов) ҳамда 
бошқа манфаатдор вазирлик ва идоралар 
билан биргаликда икки ой муддатда лицен-
зия ва рухсат этувчи ҳужжатлар талабларини 
мазкур бандга мувофиқ қайта кўриб чиқили-
шини таъминласин.

11. Иқтисодиётда давлат иштирокини 
қисқартириш ва хусусий сектор учун кенг 
йўл очиш мақсадида эксклюзив ҳуқуқларни 
бекор қилиш ва давлат иштирокидаги компа-
нияларни хусусийлаштириш ҳисобига 25 дан 
ортиқ фаолият тури бўйича монополия-
лар тугатилсин:

2022 йилда – 14 та, шу жумладан, серти-
фикатлаштириш хизматлари;

2023-2025 йилларда – 11 та, шу жум-
ладан, нефть маҳсулотларини сақлаш, темир 
йўлларда ташишда қўшимча хизматларни 
кўрсатиш, аэровокзал ва вокзал олди комп-
лексларини юритиш хизматлари, темир йўлда 
экспедиторлик хизматлари.

12. Тараққиёт стратегиясида ҳудудларни 
комплекс ижтимоий-иқтисодий ривож-
лантириш бўйича белгиланган вазифалар 
доирасида ҳудудлар билан ишлашнинг 
қуйидагиларни назарда тутувчи янги тарти-
би ўрнатилсин:

2022-2026 йилларга мўлжалланган ҳу-
дудларни комплекс ижтимоий-иқтисодий ри-
вожлантириш бўйича дастурлар асосида ҳар 
йили барча туман ва шаҳарнинг муаммо 
ва имкониятларини чуқур ўрганган ҳолда 
ҳудудлар кесимида тараққиёт дастурлари 
ишлаб чиқилади;

ҳар чорак якуни бўйича Қорақалпоғис-
тон Республикаси Вазирлар Кенгаши Раиси, 
вилоятлар ва Тошкент шаҳар ҳокимлари ҳу-
дудларни ижтимоий-иқтисодий ривож-
лантириш дастурларидаги вазифаларнинг 
бажарилиши юзасидан халқ депутатлари 
Кенгашларига, Бош вазирнинг ўринбосарла-
ри ҳамда вазирлик ва идоралар раҳбарлари 
эса Олий Мажлис палаталарига ҳисобот бе-
ради;

ижтимоий-иқтисодий соҳани ислоҳ қилиш ва 
устувор тармоқларни ривожлантиришга йўналти-
рилган муҳим лойиҳалар барча ҳудудларнинг 
талаблари ва маҳаллий ташаббускорларнинг 
таклифларини инобатга олган ҳолда маҳаллий 
жамоатчилик иштирокида кенг муҳокама 
қилинганидан кейин қабул қилинади.

Ўзбекистон Республикаси Президентининг
Ф А Р М О Н И

2022-2026 ЙИЛЛАРГА МЎЛЖАЛЛАНГАН
ЯНГИ ЎЗБЕКИСТОННИНГ ТАРАҚҚИЁТ СТРАТЕГИЯСИ 

ТЎҒРИСИДА

 Давоми, бошланиши 1-бетда. Давоми 3-бетда. 

INSON QADRI UCHUN

Вазирлар Маҳкамаси бир ой муддатда 
2022-2026 йилларга мўлжалланган респуб-
ликанинг ҳудудларини комплекс ижтимоий-
иқтисодий ривожлантириш бўйича дастурлар 
лойиҳаларини тасдиқласин.

13. Давлат бошқаруви органларининг 
“Давлат – инсон учун” тамойили асосида 
ҳудудий масалаларни ҳал қилишдаги 
масъулияти ва жавобгарлигини кучайти-
риш ҳамда уларнинг стратегик йўналишлар-
ни режалаштиришга қаратилган янги тизим 
яратиш мақсадида:

маҳаллаларда тадбиркорликни ривожлан-
тириш, аҳоли бандлигини таъминлаш ва кам-
бағалликни қисқартириш масалалари бўйича 
туман (шаҳар) ҳокими ёрдамчилари ҳамда 
ёшлар етакчилари томонидан доимий ра-
вишда маҳаллани ўрганиш ва таҳлил қилиш 
натижасига кўра уларни ривожлантириш 
бўйича “йўл хариталари”ни ишлаб чиқиш 
амалиёти йўлга қўйилсин;

барча бўғиндаги давлат бошқаруви 
органларининг бир йиллик иш дастурини, 
шу жумладан, жамоатчилик иштирокида 
ишлаб чиқиш, уларнинг ижро ҳолатини 
доимий эълон қилиб бориш амалиёти йўлга 
қўйилсин;

давлат органларида мурожаатларни таҳ-
лил қилиш, ижтимоий сўровлар ва жамоат-
чилик муҳокамаларини ўтказиш натижала-
ридан келиб чиқиб, ҳудудлар (туман, шаҳар, 
қишлоқ ва маҳалла) кесимида ўз тузилмала-
рининг фаолияти бўйича дастурлар ишлаб 
чиқилиб, эълон қилиб борилсин;

давлат бошқаруви органлари томонидан 
қабул қилинаётган қарорларнинг ижро эти-
лиши жараёнини жамоатчилик томонидан ку-
затиб бориш, шу жумладан, оммавий ахборот 
воситаларида мунтазам эълон қилиб бориш 
тизими яратилсин;

ҳар бир тармоқ ва ҳудуд бўйича қабул 
қилинган дастурлар ижроси юзасидан раҳ-
барларнинг ҳисобот бериш тизими йўлга 
қўйилсин.

Вазирлар Маҳкамаси манфаатдор вазир-
лик ва идоралар билан биргаликда тўрт ой 
муддатда мазкур бандда назарда тутилган 
тизимни самарали йўлга қўйиш юзасидан қа-
рор лойиҳасини киритсин.

14. Давлат хизматлари қамрови ва тез-
корлигини ошириш, уларнинг кўрсатилишида 
аҳолининг барча қатламлари манфаатлари 
инобатга олинишини таъминлаш мақсадида 
2022 йилда:

фуқароларга ҳужжатларни бериш ва ал-
маштиришда, шунингдек, ўзаро боғлиқ давлат 
хизматларини мурожаатни кутмасдан таклиф 
этиш амалиёти йўлга қўйилсин;

“Фуқароларнинг рақамли паспорти” 
лойиҳасини жорий қилиш ҳисобига аҳолидан 
туғилганлик тўғрисида ва ҳайдовчилик гувоҳ-
номалари, шаҳодатнома ва диплом каби муа-
йян фактни тасдиқловчи ҳужжатларни талаб 
қилиш амалиёти бекор қилинсин;

кекса ва ногиронлиги бўлган шахсларга 
давлат хизматларини кўрсатиш тизимини 
соддалаштириш ва уларга замонавий тех-
нологияларни жорий этиш орқали қўшимча 
қулайликлар яратилсин.

Адлия вазирлиги (Р.Давлетов) ва Ахборот 
технологиялари ва коммуникацияларини ри-
вожлантириш вазирлиги (Ш.Шерматов) 2022 
йил 1 октябрга қадар давлат хизматлари 
тизимини халққа янада яқинлаштириш, нав-
батларни қисқартириш, давлат хизматларини 
рақамлаштириш ва хусусий секторга ўтка-
зиш чораларини назарда тутувчи қарор ло-
йиҳасини Вазирлар Маҳкамасига киритсин.

15. Тараққиёт стратегиясида адолат ва қо-
нун устуворлигини таъминлаш бўйича бел-
гиланган вазифалар доирасида 2022 йилда:

ижтимоий ҳимояга муҳтож фуқароларга 
жиноят ишлари билан бир қаторда фуқаро-
лик ва маъмурий ишлар бўйича ҳам давлат 
ҳисобидан бепул юридик ёрдам кўрсатиш 
тартиби жорий этилсин;

қарори, ҳаракати (ҳаракатсизлиги) ноқо-
нуний эмаслигини маъмурий судда исботлаш 
мажбуриятини, уни қабул қилган мансабдор 
шахснинг ўзига юклаш тартибига амал қили-
ниши қатъий таъминлансин;

ҳаракатланиш эркинлиги чекланган 
шахсларни ҳисобга олиш бўйича ягона 
онлайн электрон реестр юритилиши йўлга 
қўйилсин.

16. Жазони ўтаб бўлган фуқароларнинг 
келгусида жамиятда ўз ўрнини топишига 
амалий кўмаклашиш учун “дастлабки иж-
тимоий-моддий ёрдам пакети”ни бериш 
тизими жорий қилинсин.

Ушбу тизим доирасида жазони ўтаб бўл-
ган ва ўзининг тадбиркорлик, меъморчилик, 
ҳунармандчилик каби йўналишларда аниқ 
лойиҳаларини тақдим этиб, мустақил фао-
лиятини бошламоқчи бўлган фуқароларга 
бир марталик моддий ёрдам бериш амалиёти 
йўлга қўйилсин.

Ички ишлар вазирлиги (П.Бобожонов), Мо-
лия вазирлиги (Т.Ишметов), Бандлик ва меҳ-
нат муносабатлари вазирлиги (Н.Хусанов) уч 
ой муддатда “дастлабки ижтимоий-моддий 
ёрдам пакети”ни бериш тизимини ишга ту-
ширишни назарда тутувчи қарор лойиҳасини 
Вазирлар Маҳкамасига киритсин.

17. Ички ишлар вазирлиги (П.Бобожо-
нов) ва Транспорт вазирлиги (И.Махкамов) 
Қорақалпоғистон Республикаси Вазирлар 
Маҳкамаси, вилоятлар ва Тошкент шаҳар ҳо-
кимликлари билан биргаликда уч ой муддат-
да ривожланган мамлакатлар тажрибасини 
инобатга олган ҳолда йўл инфратузилмасини 
такомиллаштириш ва хавфсиз ҳаракатланиш 
шароитларини яратиш орқали йўлларда ава-
рия ва ўлим ҳолатларини қисқартириш бўйи-
ча дастур лойиҳасини Вазирлар Маҳкамасига 
киритсин.

Бунда йўл инфратузилмасини халқаро 
стандартларга мослаштириш, ҳаракатни 
бошқариш тизимини тўлиқ рақамлаштириш, 
йўлларда хавфсиз ҳаракатланиш учун барча 
иштирокчиларга муносиб шароитларни яра-
тиш ва жамоатчиликнинг ушбу соҳадаги иш-
ларда кенг иштирокини таъминлашга ҳамда 
“Очиқ бюджет” ахборот портали орқали йў-
налтириладиган маблағлардан айнан мазкур 
йўналишда самарали фойдаланишга алоҳида 
эътибор қаратилсин.

18. 2022-2026 йилларга мўлжалланган 
Янги Ўзбекистоннинг тараққиёт стра-
тегиясини амалга ошириш бўйича рес-
публика комиссияси (кейинги ўринларда 
– Республика комиссияси) ҳамда унинг ишчи 
гуруҳи таркиблари 3 ва 4-иловаларга муво-
фиқ тасдиқлансин.

Комиссия ва ишчи гуруҳ зиммасига Та-
раққиёт стратегиясига киритилган тадбирлар 
тўлиқ, ўз вақтида ва сифатли бажарилишини 
ташкил этиш ва мониторинг қилиш, шунинг-
дек, уни 2023-2026 йилларда амалга ошириш 
бўйича тегишли йиллик давлат дастурлари 
лойиҳаларининг тайёрланишини мувофиқ-
лаштириш вазифаси юклансин.

19. Белгилаб қўйилсинки:
Тараққиёт стратегиясини ўз вақтида ва 

самарали амалга ошириш барча давлат ор-
ганлари ҳамда уларнинг мансабдор шахслари 
фаолиятининг устувор вазифаси ҳисоблана-
ди;

Тараққиёт стратегияси беш босқичда, 
юртимизда йилларга бериладиган номлар-
дан келиб чиқиб, ҳар бир йил бўйича давлат 
дастурлари қабул қилинишини назарда тутган 
ҳолда амалга оширилади.

20. Олий Мажлис ҳузуридаги Нодавлат 

нотижорат ташкилотлари ва фуқаролик жа-
миятининг бошқа институтларини қўллаб-
қувватлаш жамоат фонди, Инсон ҳуқуқлари 
бўйича миллий марказ, Касаба уюшмалари 
Федерацияси ҳамда “Тараққиёт стратегияси” 
маркази таъсисчиларининг “Тараққиёт стра-
тегияси” марказининг фаолиятини халқаро 
стандартларга мувофиқ тадқиқот ва “ақл" 
маркази сифатида қайта ташкил этиш 
ҳамда қуйидаги қўшимча вазифалар юклатиш 
тўғрисидаги ташаббуслари қўллаб-қувват-
лансин:

тегишли йўналишларда аниқланган ти-
зимли муаммоларни, жумладан, бюрократик 
тўсиқлар, қонунчиликдаги номувофиқликлар, 
ишламаётган ҳуқуқий механизмлар, эскириб 
кетган қоидаларни умумлаштириш;

кўтарилаётган тизимли муаммолар ва Та-
раққиёт стратегиясида юклатилган вазифа-
лардан келиб чиқиб, тегишли давлат органла-
ри вакиллари билан учрашув ва мулоқотлар 
ташкил этиб бориш;

тадбиркорлар, олимлар, экспертлар ҳам-
жамияти ва жамоатчилик вакиллари билан 
бирга тизимли муаммоларни муҳокама қилган 
ҳолда, уларни бартараф этиш бўйича аниқ 
таклифлар ишлаб чиқиш;

тегишли йўналишлар бўйича мавзули 
ижтимоий сўровлар ўтказиш ва уларнинг 
натижалари бўйича илмий изланишлар олиб 
бориш.

Вазирлар Маҳкамаси икки ой муддатда 
“Тараққиёт стратегияси” марказининг фао-
лиятини илғор хорижий тажриба асосида 
ташкил этиш, шунингдек, ислоҳотларни амал-
га ошириш жараёнига жамоатчиликни жалб 
қилиш учун “илмий майдон” яратиш бўйича 
чораларни кўрсин.

21. “Юксалиш” умуммиллий ҳаракати ва 
“Ватандошлар” фондининг Тараққиёт страте-
гиясини амалга ошириш жараёнларига мил-
лий ва халқаро ҳамжамиятни кенг жалб қилиб 
боришга қаратилган қуйидаги таклифлари 
қўллаб-қувватлансин:

Тараққиёт стратегияси ва Давлат дасту-
рида белгиланган мақсадларга эришилган-
лик даражасини баҳолаб бориш мақсадида 
“Юксалиш” умуммиллий ҳаракати ҳузурида 
фуқаролик жамияти институтлари вакилла-
ридан иборат йиллик муқобил ҳисоботлар 
тайёрлаб борувчи Мустақил мониторинг 
ва баҳолаш жамоатчилик гуруҳини таш-
кил этиш;

ҳудудларда нодавлат нотижорат ташкилот-
лар, оммавий ахборот воситалари вакиллари, 
экспертлар ва маҳалла фаолларидан иборат 
Тараққиёт стратегиясини қўллаб-қувват-
лаш жамоатчилик гуруҳларини ташкил 
этиш ва тизимли равишда жамоатчилик эши-
тувларини ўтказиб бориш;

фуқаролар томонидан кўтарилаётган та-
шаббусларни умумлаштириб, фуқаролик жа-
мияти институтларини жалб қилган ҳолда жа-
моатчилик лойиҳаларини илгари суриш.

22. “Тараққиёт стратегияси” маркази Та-
раққиёт стратегияси ва Давлат дастурида 
белгиланган вазифаларнинг бажарилиши 
ҳолати юзасидан таҳлилий ва ахборот мате-
риалларини Интернет жаҳон ахборот тармо-
ғида ва оммавий ахборот воситаларида акс 
эттириб бориш чораларини кўрсин.

23. “Тараққиёт стратегияси” маркази ва 
“Юксалиш” умуммиллий ҳаракати Ахборот 
технологиялари ва коммуникацияларини 
ривожлантириш вазирлиги билан бирга-
ликда бир ой муддатда Тараққиёт страте-
гияси ва Давлат дастурининг жойлардаги 
ижроси натижадорлигини аҳолига 
етказиш бўйича онлайн портални ишга 
туширсин.

Бунда чора-тадбирлар ижроси бўйича аҳо-
лининг фикрлари, таклиф ва эътирозларини 
қабул қилган ҳолда илгари сурилган ташаб-

буслар тизимлаштирилиб, ҳар ойда Республи-
ка комиссиясига киритиб борилсин.

24. Вазирлар Маҳкамаси:
мунтазам равишда Тараққиёт страте-

гияси, Давлат дастури ва ҳудудларни иж-
тимоий-иқтисодий ривожлантириш дастур-
ларида белгиланган чора-тадбирларнинг ўз 
вақтида ва сифатли бажарилишини ташкил 
этсин;

ҳар чоракда Тараққиёт стратегияси, Дав-
лат дастури ва ҳудудларни ижтимоий-иқтисо-
дий ривожлантириш дастурларини ижро этиш 
ҳолатини ҳар томонлама муҳокама қилиб, 
аниқланган муаммо ва камчиликларни барта-
раф этиш ҳамда уларга йўл қўйган мансабдор 
шахсларни интизомий жавобгарликка тортиш 
чораларини кўриб борсин;

Тараққиёт стратегиясини кейинги йиллар-
да амалга ошириш бўйича йиллик давлат дас-
турлари лойиҳаларини ўз вақтида тайёрлаб 
борилишини таъминласин.

25. Адлия вазирлиги Ҳисоб палатаси, “Та-
раққиёт стратегияси” маркази ва “Юксалиш” 
умуммиллий ҳаракати билан биргаликда:

Тараққиёт стратегияси ва Давлат дастури 
амалга оширилишининг боришини тизимли 
мониторинг қилиш, уни сифатли ва ўз вақ-
тида бажариш учун қўшимча чоралар кўриш 
бўйича тавсияларни ишлаб чиқиш;

Тараққиёт стратегияси ва Давлат дасту-
рида назарда тутилган норматив-ҳуқуқий 
ҳужжатлар лойиҳаларининг сифатли ва ўз 
вақтида ишлаб чиқилиши, келишилиши, жа-
моатчилик муҳокамасига жойлаштирилишига 
амалий ёрдам кўрсатиб борсин;

Тараққиёт стратегияси ва Давлат дасту-
рини амалга ошириш якунларига бағишлан-
ган ахборот-таҳлилий шарҳларни тайёрлаш, 
уларни хорижий тилларда эълон қилиш ва 
кенг тарқатишни таъминласин;

мониторинг натижалари тўғрисидаги ах-
боротни ҳар ойда Республика комиссиясига 
киритиб борсин.

26. Ахборот ва оммавий коммуникациялар 
агентлиги (А.Ходжаев), Ўзбекистон Миллий 
телерадиокомпанияси (А.Хаджаев) ва Ўз-
бекистон Миллий ахборот агентлиги (А.Кў-
чимов) оммавий ахборот воситалари билан 
биргаликда мунтазам равишда:

Тараққиёт стратегияси ва Давлат дасту-
рининг мақсад ва вазифаларини оммавий 
ахборот воситаларида, шу жумладан, Интер-
нет жаҳон ахборот тармоғида ва ижтимоий 
тармоқларда кенг шарҳлаб борилишини 
ҳамда унинг мазмун-моҳияти жамоатчиликка 
тушунтирилишини;

Тараққиёт стратегияси ва Давлат дастури 
доирасида амалга оширилаётган чора-тадбир-
ларнинг бориши ва натижалари тўғрисидаги 
холис ва тўлиқ маълумот аҳолига тезлик би-
лан етказилишини таъминласин.

27. Мазкур Фармон ижросини самарали 
ташкил қилишга масъул ва шахсий жавобгар 
этиб вазирлик ва идоралар раҳбарлари, 
Қорақалпоғистон Республикаси Вазирлар 
Кенгаши Раиси, вилоятлар ва Тошкент 
шаҳар ҳокимлари белгилансин.

Мазкур Фармон ижросини ҳар ойда му-
ҳокама қилиб бориш, ижро учун масъул 
ташкилотлар фаолиятини мувофиқлаштириш 
ва назорат қилиш Республика комиссияси 
зиммасига юклансин.

Амалга оширилган чора-тадбирлар тўғри-
сида ҳар чоракда Ўзбекистон Республикаси 
Президентига ахборот киритиб борилсин.

Ўзбекистон Республикаси
 Президенти   Ш.МИРЗИЁЕВ

Тошкент шаҳри,
2022 йил 28 январь

Ўзбекистон Республикаси Президентининг
Ф А Р М О Н И

2022-2026 ЙИЛЛАРГА МЎЛЖАЛЛАНГАН
ЯНГИ ЎЗБЕКИСТОННИНГ ТАРАҚҚИЁТ СТРАТЕГИЯСИ 

ТЎҒРИСИДА

 Давоми, бошланиши 1-2-бетларда. 

Бугун 35 миллиондан 
зиёд кўп миллатли 
халқимиз ривожланган 
давлатларга хос ҳаёт 
даражасига эришиш, 
адолатли, эркин ва 
фаровон жамият 
қуришдек улуғ мақсадлар 
билан яшамоқда. Бу 
борадаги мақсад ва 
режаларимиз 2022-2026 
йилларга мўлжалланган 
Тараққиёт стратегияси ва 
уни жорий йилда амалга 
ошириш бўйича “йўл 
харитаси”да белгилаб 
берилган.

Ушбу дастурий ҳужжатда яқин ва 
ўрта истиқболда мамлакатимизнинг 
ривожланиш тенденциялари қандай 
бўлиши, бу борадаги устувор вази-

фалар белгиланган. “Ҳаракатлар 
стратегиясидан – Тараққиёт страте-
гияси сари” деган тамойил асосида 
ислоҳотларнинг узвийлиги ва да-
вомийлигини таъминлашга алоҳида 
эътибор қаратилган.

Маълумотларга кўра, Тараққиёт 
стратегиясини жорий йилда амалга 
ошириш бўйича Давлат дастурида 
умумий қиймати 55 триллион сўм 
ва 11,7 миллиард долларлик 398 
та чора-тадбир кўзда тутилган. 
Давлатимиз раҳбари барча саъй-ҳа-
ракатлар ва маблағлар ҳар бир ма-
ҳаллага аниқ етиб бориши, оилалар 
фаровонлигини оширишга хизмат 
қилиши кераклигини таъкидлади.

Куни кеча Президент Шавкат 
Мирзиёев раислигида ўтказилган 
видеоселектор йиғилишида 7 та 
устувор йўналишнинг энг муҳим 

жиҳатлари айтиб ўтилди. Хусусан, 
маҳаллани жамоатчилик бошқаруви 
ва назоратининг таянч бўғинига ай-
лантириш, халқ билан мулоқот ти-
зимини такомиллаштириш, ҳудудий 
дастурларни жамоатчилик фикри 
асосида амалга ошириш зарурлиги 
таъкидланди. Бунинг натижасида  
хотин-қизларнинг ўқиши ва иш-
лаши учун имкониятларни янада 
кенгайтириш орқали улар орасида-
ги ишсизлик даражаси 2 бараварга 
қисқариши мумкинлиги, айниқса 
қувонарлидир.

Иккинчи йўналиш ҳақида сўз 
борар экан, “қонун устуворлиги 
индекси” юқори даражада бўлган 
давлатлар қаторидан жой олиш энг 
асосий вазифалардан экани таъкид-
ланди. Шу мақсадда мулк ҳуқуқини 
ишончли ҳимоя қилиш, маъмурий 

судлар ваколатларини кенгайтириш 
орқали фуқаро ва тадбиркорлар 
ҳуқуқларини кафолатли таъминлаш 
бўйича янги тизим яратилади.

Шу қаторда ижтимоий йўналиш-
да ҳам бир қатор асосий вазифалар 
белгилаб берилди. Хусусан, келгуси 
беш йилда мактабларда қўшимча 1 
миллион 200 минг ўқувчи ўрни яра-
тилади ҳамда дарсликлар янгилана-
ди. Давлат ва хусусий боғчаларни 
кўпайтириш орқали мактабгача таъ-
лим қамрови 80 фоизга етказилади. 
Олий ўқув юртларининг нуфузли 
халқаро рейтингларга кириши, ху-
сусий шериклик асосида 100 минг 
ўринли талабалар турар жойи барпо 
этилиши ҳам муҳим вазифалардан. 
Шунингдек, бирламчи тиббий хиз-
матлар сифатини ошириш, моддий-
техник базасини мустаҳкамлаш, 

рақамли тиббиётни кенг жорий қи-
лиш зарурлиги таъкидланди. Дори 
воситалари ва тиббий буюмлар 
учун бюджетдан ажратиладиган 
маблағлар 3 баравар оширилиши 
белгиланди.

Президентимиз Тараққиёт ст-
ратегияси ва йиғилишдаги топши-
риқларга доир ҳужжатларни пухта 
ишлаб чиқиш, уларнинг ижроси 
ҳақида кенг жамоатчиликка ҳисобот 
бериб бориш талабини қўйди. Ушбу 
масалалар ҳар биримизга дахлдор 
эканлигини унутмаслигимиз ва юрт 
тараққиётига ҳисса қўшиш фаолия-
тимизнинг асосий мезонига айлани-
ши керак.

Нуриддин ХОЛМАТОВ,
Ўзбекистон ХДП Жиззах 
вилояти кенгаши раиси.

ОЛИЙ МАЖЛИС 
ҚОНУНЧИЛИК 

ПАЛАТАСИ 
ДЕПУТАТЛАРИ 
ҲУДУДЛАРДА 

САЙЛОВЧИЛАР БИЛАН 
УЧРАШУВЛАР ЎТКАЗМОҚДА. 
ЮЗМА-ЮЗ МУЛОҚОТЛАРДА 

МАМЛАКАТИМИЗДА АМАЛГА 
ОШИРИЛАЁТГАН ИСЛОҲОТЛАРНИНГ 
БОРИШИ, ПАРЛАМЕНТНИНГ ҚОНУН 

ИЖОДКОРЛИГИ ФАОЛИЯТИ ЮЗАСИДАН 
САЙЛОВЧИЛАРГА АХБОРОТ БЕРИШГА 

АЛОҲИДА ЭЪТИБОР ҚАРАТИЛЯПТИ. ШУ 
БИЛАН БИРГА, ҚАБУЛ ҚИЛИНГАН 

ҚОНУНЛАР ИЖРОСИ, БУГУНГИ КУНДА 
ҲАЁТИМИЗ УЧУН ЗАРУР БЎЛГАН 

ҚОНУНЛАР, САЙЛОВЧИЛАР 
ТОМОНИДАН КЎТАРИЛГАН 

МАСАЛАЛАР ВА УЛАРНИ 
ҲАЛ ЭТИШ ЧОРАЛАРИ 
ДЕПУТАТЛАР ДИҚҚАТ 

МАРКАЗИДА БЎЛЯПТИ.

Пар-
ламент 

қуйи па-
латаси де-

путати Шер-
бек Бўронов 

ҳам ўрганишларни 
Самарқанд вилояти 

Пахтачи туманидаги 
“Боғолони”, “Тадбиркор”, 

“Нурафшон”, “Ободон” ма-
ҳалларидан бошлади. Даст-

лаб депутат ҳудудларда жорий 
этилган ҳоким ёрдамчилари 

фаолияти билан яқиндан танишди. 
Мулоқотларда ҳоким ёрдамчилари 
маҳаллаларда аҳоли билан юзма-юз 
мулоқотлар ўтказаётгани, уйма-уй 
юриб одамларни ўйлантираётган, 
қизиқтираётган масалалар билан 
яқиндан танишаётгани ҳақида ай-
тиб ўтишди. Фуқаролар бандлигини 
таъминлаш юзасидан сўровномалар 
тўлдирилаётгани таъкидланди. 
Буларнинг барчаси, албатта, хал-
қимизни ҳаётдан рози яшашлари, 
турмуши бугундан-да яхши бўлиши 
учун хизмат қилади.

– Тумандаги 13-ҳамда 27-умум-
таълим мактабларида бўлиб, шарт-
шароитларни ўргандим, – дейди 
депутат. – Менга 27-мактаб жой-
лашган “Тадбиркор” маҳалласида 
яшовчи аҳоли вакилларидан мак-
табга қўшимча бино қуриб бериш 
бўйича мурожаат бўлганди. Шундан 
келиб чиқиб, Халқ таълими вазир-
лигига депутатлик сўрови юборган-
дим. Натижада бу маскан 2022 йил-
га мўлжалланган Давлат дастурига 
киритилишига муваффақ бўлдик. 
Ушбу янгиликни эшитиб, сайловчи-
лар хурсанд бўлишди. Ўтган йили 
тумандаги 13-мактабнинг Давлат 
дастурига киритилишига эришган-
дик. Таълим масканида айни пайтда 
олиб борилаётган таъмирлаш ишла-
рини ўргандик. Бундай учрашувлар 
депутатларни халқ билан янада 
яқинлаштиради. Ҳудудлардаги 
камчиликларни бартараф этишга 
ҳисса қўшиш, одамларнинг қувончу 
ташвишлари билан яшаш имконини 
беради.

Олий Мажлис Қонунчилик 
палатаси депутати, Ўзбекистон 
ХДП фракцияси аъзоси Дило-
ром Имомова Шаҳрисабз тумани-
даги 1-сонли касб-ҳунар мактаби 
фаолияти билан яқиндан танишди. 
Ўрганиш жараёнида амалиётда 
фойдаланиш кўзда тутилган 16 
та транспорт воситасининг деяр-
ли барчаси таъмирталаб аҳволда 
экани маълум бўлди. Ушбу масала 
депутат ва вилоятдаги мутасадди-
лар иштирокида муҳокама қилиниб, 
техникаларни таъмирлаш учун 
маблағ ажратиш белгилаб олинди. 
Шунингдек, касб-ҳунар мактаби их-
тиёридаги 10 гектар ер майдонига 
фермер томонидан ғалла экиб юбо-
рилгани аниқланиб, бу ҳолат туман 

қишлоқ хўжалиги мутасаддилари 
билан биргаликда ўрганилди. 

Натижада фермер билан 
тузилган шартнома бекор 

қилиниб, у мактаб но-
мидан расмийлаш-

тирилди. Муасса-
садаги қишлоқ 

хўжалигида 
и ш л а т и -

ладиган 
техни-

к а -

ларнинг бирортаси ишламайди. 
Уларни ишга тушириш учун ҳам 
маблағ ажратиб берилди. Вилоят 
хокимига ушбу мактабни келажакда 
Қишлоқ хўжалиги аграр универси-
тетининг филиалига айлантириш 
ва дастурга киритиш таклифи бе-
рилди.

“Катта Новқат” маҳалласидаги 
600 га яқин хонадонда 5693 нафар 
аҳоли истиқомат қилади. Уларни 5 
йилдан буён йўл, сув ва янги сим-
ёғочлар ўрнатиш муаммоси қийнаб 
келмоқда. Депутат бу масала бўйи-
ча шаҳар электр таъминоти корхо-
наси раҳбари ва ҳоким ўринбоса-
рига тегишли тавсия берди. Масъул 
идора вакиллари муаммолар ечими 
эътиборга олинишини таъкидлаш-
ди.

“Бунёдкор” маҳалла фуқаролар 
йиғини биноси таъмирталаб ҳолга 
келиб қолгани ва бугунги кун тала-
бига жавоб бермаслиги боис вилоят 
ҳокимлигига маҳалла маъмурияти-
ни бошқа жойга кўчириш таклиф 
этилди. 

– Ҳудудларда ечилмай келаётган 
масалалар ҳамон кузатилмоқда, – 
дейди депутат. – Тўғри, уларнинг 
айримлари республика даражасида, 
юқори ташкилотлар иштирокида 
ҳал этилса, кўпчилиги жойнинг 
ўзида ҳал этилиши мумкин ёки ал-
лақачон топшириқсиз ҳам, назорат-
сиз ҳам амалга оширилиши керак 
бўлган ишлар. Мутасаддиларнинг 
эътиборсизлиги, ўз вазифаларига 
бепарво ёндашиши оқибатида улар 
муаммога айланган ва бугун аҳоли-
нинг норозилигига сабаб бўлмоқда. 
Шаҳрисабз туманига 5 та трансфор-
матор республика электр тармоклар 
акциядорлик жамияти раҳбари 
билан келишилиб, зарур ҳудудлар 
учун бериладиган бўлди.

“Кўзи ожизлар жамияти” фао-
лияти билан танишганимизда, муас-
саса раҳбари жамият аъзоларига 
қулайликлар яратиш, шароитларни 
яхшилаш ва қўшимча жиҳозлар 
билан таъминлаш масаласини кў-
тарди. Бу бўйича туман мутасадди-
ларига таклифлар бердик. Одамлар 
биздан нима кутишади? Аслида 
уларга кўп нарса керак эмас. Уйида 
гази, суви, электри бўлса, томор-
қасида ҳосили бўлса, яшаш учун 
қулай шароити бўлса, ҳаётдан рози 
яшашади. Биз эса уларнинг тур-
муши янада яхшиланишига хизмат 
қиладиган, ижтимоий масалаларга 
ечим бўладиган қонунларни ишлаб 
чиқишимиз, уларнинг ижроси юза-
сидан назоратни кучайтиришимиз 
керак. 

Депутат билан учрашувда, шу-
нингдек, Шаҳрисабз шаҳрида яшов-
чи аҳоли вакиллари йиллар даво-
мида ечилмай келаётган муаммони 
баён этишди. Маълум бўлишича, 
уларнинг уй-жойи майдон ичида 
бўлгани учун 2013 йилда бузилган, 
бироқ ҳозиргача уларга компенца-
ция пули тўланмаган. Депутат ушбу 
масалани қонун доирасида ўрганиб 
чиқишни ва уларга натижаси ҳақи-
да маълумот берилишини билдирди.

Олий Мажлис Қонунчилик 
палатаси депутати, ЎзХДП фрак-
цияси аъзоси Фирдавс Шари-
пов Денов туманидаги 11-сонли 
оилавий поликлиника фаолияти 
билан танишди. Суҳбат давомида 
муассаса ходимларининг аҳолига 
тиббий хизмат кўрсатишни янада 
яхшилаш борасидаги таклиф ва 
мулоҳазалари тингланди, муаммо-
лар ўрганилди. Аҳоли ва беморлар 
билан тиббий хизмат, поликлиника 
фаолияти ҳақида суҳбатлашилди.

Шунингдек,  тумандаги 
37-сонли мактабгача таълим 

ташкилотидаги таълим ва 
тарбия жараёни, бола-

ларга яратилган ша-
роитлар ўрганил-

ди. “Шамоли” ва 
“Боғи Эрам” 

маҳалла фу-
қ а р о л а р 

йи ғин -
лари-

д а 

маҳалла раиси ва ҳоким ёрдамчиси 
билан ҳудуддаги муаммолар кўриб 
чиқилди. Ўрганишлар давомида 
маҳалла ҳудудидаги ички йўлларни 
таъмирлаш, аҳолини тоза ичимлик 
суви билан таъминлаш масалалари 
мавжудлиги маълум бўлди.

Шу билан бирга, туман халқ 
таълими бўлимида таълим-тарбия 
жараёнини юксалтириш, умумтаъ-
лим мактабларининг моддий-техник 
базасини ва шароитларини янада 
яхшилаш борасида амалга ошири-
лиши зарур бўлган чора-тадбирлар 
ҳақида фикр ва таклифлар олинди.

Денов туманидаги “Гулистон” 
ва “Дўстлик” маҳаллаларидаги 
ҳудудий масалалар маҳалла раи-
си, ҳоким ёрдамчиси ва фаоллар 
иштирокида кўриб чиқилди. Ички 
йўлларни таъмирлаш, яроқсиз сим-
ёғочларни алмаштириш, маҳалла 
биносининг йўқлиги, аҳолини тоза 
ичимлик суви билан таъминлаш 
борасида камчиликлар мавжудлиги 
билдирилди.

– Сайлов округимда аҳоли билан 
олдинги учрашувда 67 та масала 
кўтарилган бўлса, бу галги учра-
шувда 20 га яқин масала ўрганил-
ди, – дейди Фирдавс Шарипов. 
– Уларнинг биттаси республика 
миқёсида ҳал этиладиган бўлса, 
қолганлари ҳудудлардаги ташкилот 
ва муассасалар фаолияти билан 
боғлиқ. Энди ўрганилган масала-
лар бўйича депутатлик сўровлари 
тайёрлаш, ҳокимликларга мурожаат 
юбориш, таклифлар тайёрлаш жа-
раёнидамиз. Сайловолди жараёнла-
ридан бошлаб аҳоли мурожаатлари 
учун алоҳида ён дафтари тутган-
ман. Бу менга депутат бўлганимдан 
сўнг ҳам жуда қўл келди. Боиси, 
олдинги кўтарилган масалалар, 
уларнинг ечими ва ижроси билан 
ҳудудлар миқёсида мунтазам та-
нишиб бораман. Учрашувларда 
кўтарилган масалаларни солишти-
раман, ижросини таҳлил қиламан. 
Одамларнинг бугунги қарашлари, 
талаблари кечагидан фарқ қилади. 
Йилдан йилга улар кўтараётган 
масалалар шахсийликдан жамоа-
вийликка қараб ўсяпти. Бундай 
характерли ўзгариш депутатларни 
ўз устида кўпроқ ишлашга, қатъ-
иятни оширишга хизмат қилади, деб 
ўйлайман. 

Олий Мажлис Қонунчилик 
палатаси депутати, Ўзбекистон 
ХДП фракцияси аъзоси Дилбар 
Мамаджоновани сайловчилар 
қувониб кутиб олишди. Боиси, де-
путат ҳар бир учрашувда уларни 
ўйлантираётган масалалар, ҳудуд-
даги муаммолар ечимига эътибор 
қаратади. Олдинги мулоқотларда 
бўлган мурожаатлар асосида Фар-
ғона туманидаги “Хўжааҳмад Вале” 
маҳалласининг 900 метр кўчаси 
депутат кўмаги билан асфальт-
лаштириб берилганди. Бу галги 
учрашувда аҳоли вакиллари ма-
ҳаллада электр симёғочлар эскир-
гани, қаттиқ шамолда бир фалокат 
бўлишидан хавотир олишларини 
айтишди. Масала бўйича депутат 
туман электр тармоқлари корхонаси 
масъуллари билан гаплашди, муам-
мо ҳал этиладиган  бўлди. 

“Қораянтоқ” маҳалласида эса 
аҳолини қийнаётган масалалар 
биргина эмас экан. Кўчаларни 
асфальтлаш, ичимлик суви, транс-
форматорларни алмаштириш... Бу 
ҳудудни “Обод қишлоқ”, “Обод ма-
ҳалла” дастурига киритиш таклифи 
берилди. 

Учрашув давомида шунингдек, 
“Марказ” ва “Саноат” маҳаллалари-
да жойлашган 4-умумтаълим мак-
табига қўшимча бино қуриш ҳамда 
10-умумтаълим мактабини Давлат 
дастурига киритиш масалалари кў-
тарилди.

– Бугун одамларнинг ҳаётга му-
носабати ўзгарган, – дейди Дилбар 
Мамаджонова. – Талаблари ҳам 
юқори. Жойлардаги муаммолар ҳал 
этилишидаги иштирокимиз улар-
нинг бизга бўлган ишончларини 
янада мустаҳкамлайди, жамият рав-
нақига дахлдорлигини кучайтиради.

Мулоқотлар чоғида мурожаат-
ларни тегишли тартибда ҳал этиш 
депутат томонидан назоратга оли-

ниб, тегишли чора-тадбирлар 
белгиланди.

Гулруҳ ОДАШБОЕВА,
“Ўзбекистон овози” 

мухбири.

MUNOSABATБундай асорат бедаво ва мудҳиш хасталик каби Бундай асорат бедаво ва мудҳиш хасталик каби 

ЯНГИЛИК 
ЯХШИЛИКДИР
Янги Ўзбекистон. Шу икки 

сўзни кўрганингиз, эшитганингизда 
хаёлингизнинг чуқурроқ жойидан 
қандай ўй, фикр ўтади? Айнан қан-
дай?.. Қоғозга, қўлингиздаги теле-
фон ёки компьютерга икки қатор 
нарса ёзиб кўра оласизми?..

Бу сўзлар ҳар бир фуқарога ўз-
гариш учун кўп такрорланаётган 
эзгу даъватга ўхшайди. Инсон 
учун ҳам ўзгариш, том маънода, 
турган жойидан баландроққа чиқиш 
муҳим. Ўзгариш, ўсиш учун одамда 
ҳар доим бўш жой бўлади.

Президент 31 январь куни 2022-
2026 йилларга мўлжалланган Та-
раққиёт стратегиясини тасдиқлади. 
Инсон қадрини улуғлаш учун 100 
та мақсад белгиланди. Янги беш 
йилликнинг энг муҳим ҳужжати 
Янги Ўзбекистон қандай Ўзбекис-
тон бўлиши ҳақидаги саволга аниқ 
натижалар, ҳақиқий ўзгаришлар 
билан жавоб бериши кутилмоқда. 

Ўрта асрлардан беридаги тари-
химиз ҳақида узоқ ўйлаб, лўнда 
фикр қилинса, инсонга эркинлик 
руҳини кафолатлайдиган кўзга или-
надиган бирон нарса, давлатчилик 
институти йўқлиги билинади.

Хонлигу амирликлар, шўро 
ва совет замони инсонга қора 
ресурс, ҳукм ўтказиш объекти 
сифатида муносабатда бўлиш-
дек ибтидоий бошқарув усул-
ларидан баландроққа кўтарила 
олмаган. Тобелик, мутелик руҳи 
ҳокимиятни узоқроқ сақлашнинг 
бош манбаига айлантирилган. Ин-
сонга хавф, деб қарайдиган ҳар 
қандай тузум барибир ер билан 
битта бўлади, аммо бундай сиёсат 
халқнинг улкан рўзғори, муқаддас 
тарихи, хат-ҳужжатлардан ташқа-
ри, қонда, генда оғир асоратлар 
қолдиради.

Бундай асорат бедаво ва 
мудҳиш хасталик каби қондан 
қонга, суякдан суякка ўтиб ке-
тавераркан. Мутелик руҳи қоп-
қора дард. Ҳукм ўтказишга уриниш, 
ато этилган ҳаётни қандай яшашни 
исташини инсоннинг ўзидан сўраб 
ўтирмаслик, бу ҳақда ҳатто ўйлаш-
га йўл қолдирмаслик бошқарувдаги 
ожизлик, катта эҳтимол билан ру-
ҳий хасталикдир.

“Инсон қадри деганда, биз, 
аввало, ҳар бир фуқаронинг 
фундаментал ҳуқуқ ва эркин-
ликларини таъминлашни на-
зарда тутамиз”. Президентнинг 
бу қатъий фикри Янги Ўзбекистон 
қандай ғояларга асосланаётгани 
ҳақида аниқ ва ишончли тасав-
вур беради. Инсоннинг қадрини 
кўтариш унга ҳукм ўтказиш, қора 
ресурс, деб қараш эмас, аксинча, 
унинг устувор ҳуқуқ ва эркинлик-
лари кафолатини мустаҳкамлаш 
ҳисобланмоқда.

Стратегияда белгиланган битта 
йўналиш мисолида миллионлаб 
одамларни ўзгаришга, юксалишга 
руҳлантириш қанчалик муҳимлиги-
ни тушунишга ҳаракат қиламиз. Бу 
мутелик, ҳафсаласизлик ва ишонч-
сизлик дарди, бошқарувдаги эски 
хасталикни тузатиш билан боғлиқ 
масала.

Стратегияни амалга ошириш 
бўйича йўл харитасидаги иккинчи 
(халқ депутатлари Кенгашларини 
ҳудудлардаги муаммоларни ҳал қи-
лишда асосий бўғинга айлантириш) 
ва учинчи мақсад (маҳаллий давлат 
ҳокимияти органлари фаолияти-
нинг институционал асосларини 
замон талабларига мослаштириш)  
тарих ҳамда тақдир нуқтаи назари-
дан ҳам жуда муҳим.

БОШЛАНҒИЧ 
ҲАҚИҚАТ
Қадимги ва муҳташам ривоятлар 

Одам Ота Момо Ҳавога илк марта 
қараганида илиқлик туйган, деб ўй-
лаш учун ишонч беради. Яъни, ин-
соннинг инсонга муносабати энг 
бошида ҳукм ўтказиш бўлмаган. 
Энг кўҳна ривоятлар тушуниш, 
қадрлаш ҳисларидан сув ичиради.

Замонавий дунёнинг энг кўп 
ўқилган кишиларидан бири Жан 
Пол Сартр: “сиёсатнинг энг куч-
ли қоидаси бошқаришга жуда 
қаттиқ ружу қўймаслик дейи-
шади, бу қоида тарбияда ҳам 
шундай тўғридир”.

Тирания (ҳукм ўтказишга асос-
ланган бошқарув) ҳар доим ожиз-
лик белгиси экани ҳақида кўплаб 
фикрлар билдирилган.

Бу фикрларнинг халқ депутат-
лари Кенгашлари билан ҳокимлар 
ўртасидаги муносабатлар янада 
демократлаштирилишига бевосита 
алоқаси бор, албатта.

Президент ҳокимликларнинг 
эркинлиги ва имкониятларини оши-
ришга алоҳида эътибор бермоқда, 
аввало, маҳаллий бюджетларда 

пул бўлиши учун кўп ҳаракат 
қилинмоқда. Ҳар бир ҳудуд ўз 
келажаги ҳақида ўзи қайғуриши, 
янги имкониятлар излаб топиши, 
муаммоларни ҳал қила олиш кучига 
эга бўлиши учун кенг ислоҳотлар 
амалга оширилмоқда, Стратегияда 
қўйилган мақсадларга эришилса, 
беш йилдан кейин маҳаллий ҳоки-
мият тубдан ўзгаради, кучаяди.

Ўша вақтда ҳудудларда ваколат-
лар тақсимоти, манфаатлар муво-
занати қандай бўлади? Халқ билан 
мулоқот, инсон қадри учун, деган 
демократик тамойиллар шахслар 
эмас, институтларга боғлана ола-
дими? Ёки ўшанда ҳам ҳудуддаги 
тараққиёт бир-иккита амалдорнинг 
дунёқараши, характерига умид қи-
либ қолаверадими?  

Давлат раҳбари 2021 йил 6 
ноябрь куни ўтказилган Олий Маж-
лис палаталари қўшма мажлисидаги 
нутқида бу каби саволларга аниқ 
жавоб берди:

“Ривожланган демократик 
мамлакатлар тажрибасидан 
келиб чиқиб, жамият ва давлат 
бошқарув тизими айрим раҳ-
барларнинг субъектив нуқтаи 
назарига, содда қилиб айтганда, 
уларнинг қош-қовоғига қараб 
эмас, аксинча, мустаҳкам ҳу-
қуқий мезонларга эга бўлган 
институтлар фаолияти орқали 
амалга оширилиши зарур.

Бу борада олдимизда турган 
яна бир муҳим масала – халқ 
депутатлари маҳаллий Кенгаш-
лари ҳамда ҳокимларнинг ва-
колатларини аниқ белгилашга 
оид қонуний асосларни яратиш 
вақти келди, деб ўйлайман”.

Гарчи муайян ҳудуд миқёсида 
бўлса-да, чекланмаган ваколатлар-
нинг битта амалдор ихтиёрида тўп-
ланиб туриши ва бу йиллар мобай-
нида давом этиши охирида барибир 
яхшиликка олиб келмайди. Бунга 
тарихдан жуда кўп мисол келтириш 
мумкин. Бундай мисолларни қонун-
ларда ҳам учратса бўлади.

БЕОЗОР 
ВАКОЛАТЛАР
Ўзбекистон Республикаси Конс-

титуциясининг (маҳаллий давлат 
ҳокимияти асослари белгиланган 
боб) 99-моддасида вилоятлар, 

туманлар ва шаҳарларда ҳоким-
лар бошчилик қиладиган халқ 
депутатлари Кенгашлари ҳоки-
миятнинг вакиллик органлари 
ҳисобланиши қайд этилган. Эъти-
бор берайлик, маҳаллий ҳокимият-
нинг асоси халқ депутатлари 
Кенгашлари экани, улар давлат 
ва фуқароларнинг манфаатла-
рини кўзлаб ўз ваколатларига 
тааллуқли масалаларни ҳал 
этиши Бош қомусда аниқ белгилаб 
қўйилган.

“Маҳаллий давлат ҳокимияти 
тўғрисида”ги қонунда халқ депу-
татлари Кенгашларининг вакола-
тига кирадиган масалалар, яъни 
депутатлар айнан қандай маса-
лаларни ҳал қила олиши аниқ қайд 
этилган (24-модда):

– ҳокимнинг тақдимига би-
ноан, ҳудудни ривожлантиришнинг 
истиқболга мўлжалланган дастур-
ларини, туман, шаҳарнинг бош 
режаси ва уни қуриш қоидаларини 
тасдиқлаш;

– маҳаллий бюджетларни ҳо-
кимларнинг тақдимномасига 
биноан кўриб чиқиш ҳамда қабул 
қилиш;

– маҳаллий бюджетлар даромад-
ларининг прогнозларини маълумот 
учун қабул қилиш:

– маҳаллий бюджетларга ўз-
гартиришлар киритиш тўғрисидаги 
қарорларни тасдиқлаш;

– маҳаллий бюджетларнинг иж-
роси тўғрисидаги ҳисоботларни ҳо-
кимларнинг тақдимномасига биноан 
кўриб чиқиш ҳамда тасдиқлаш;

– ҳокимни ва унинг ўринбосар-
ларини лавозимга тасдиқлаш.

Мана шу масалаларнинг биронта-
сини ҳал қилишда халқ депутатлари 
Кенгашлари, депутатларнинг қандай 
ваколати бор? “Кўриб чиқади ва 
тасдиқлайди”. Халқ депутатла-
ри Кенгашлари нимани ўзгартира 
олади? Тўғри, ҳокимнинг кайфияти 
яхши бўлса ёки кўнгли кенг демок-
рат бўлса, қандайдир таклифларга 
кўниши мумкин. Лекин бу масала 
қонунга эмас, қош-қовоққа боғлиқ. 
Стратегияга асосан ишлаб чиқила-
диган қонунлар лойиҳалари бундай 
“қош-қовоқ”ларни йўқота оладиган 
кучга эга бўлиши муҳим.

 

ЭШИТИШ, 
ТИНГЛАШ ВА 
ЗЕРИКИШ
Халқ депутатлари Кенгашлари-

нинг ваколатларини кенгайтириш, 
ҳокимларнинг халқ олдидаги масъ-
улияти, ҳисобдорлик ҳиссини оши-
риш мақсадида 2014 йилда Консти-
туцияга муҳим меъёр киритилгани 
ҳақида ҳуқуқ билимдонлари роса 
шов-шув кўтаришган, демократик 
мувозанат тарафдорлари қувонган-
дан қувонган эди.

103-моддада вилоят, туман ва 
шаҳар ҳокими тегишли халқ депу-
татлари Кенгашига ҳудуд ижти-
моий-иқтисодий ривожланишининг 
энг муҳим ва долзарб масалалари 
юзасидан ҳисоботлар тақдим эти-
ши, улар бўйича халқ депутатлари 
Кенгаши томонидан тегишли қа-
рорлар қабул қилиниши белгиланди.

Кейинчалик халқ депутатлари 
Кенгашлари ҳисоботлар эшитиши 
ҳақида яна бир қатор янги меъёр-
лар қўшилди. Эшитиш ёки тинглаш 
билан боғлиқ меъёрлар:

– ҳудудий бюджет маблағлари-
ни тақсимловчиларнинг бюджет 
маблағларидан самарали фойдала-
нилиши ҳамда эришилган натижа-
лар тўғрисидаги ҳисоботларини 
эшитади;

– ҳоким ва унинг ўринбосарлари 
фаолиятига доир ҳисоботларни, 
шунингдек, ҳокимларнинг вилоят, 
туман, шаҳар ижтимоий-иқтисодий 
ривожланишининг энг муҳим ва 
долзарб масалалари юзасидан ҳи-
соботларини тинглайди;

– ижроия ҳокимияти бўлимлари, 
бошқармалари, бошқа таркибий 
бўлинмалари раҳбарларининг ҳи-
соботларини эшитади;

– тегишли прокурорлар, ички 
ишлар вазирлиги ҳудудий бўлин-
малари раҳбарлари, адлия бошқар-
малари ва бўлимлари бошлиқлари-
нинг ҳисоботларини эшитади.

Халқ депутатлари Кенгашлари 
фақат ҳисобот эшитади, демок-
ратик таомиллар қаерда қолади, 
деган сабрсиз савол ва фикрлар 
етарлича айтилган, айтилмоқда. Бу 
фикрларда ҳақиқат бор ва уларни 
яна такрорлашдан наф йўқ. Лекин 
шуниси борки, халқ депутатлари 

Кенгашларида тоқатлилик ва де-
мократик иқлимни юзага келтириш 
учун ҳисобот ва ахборотларни эши-
тиш жорий этилиши барибир яхши 
мактаб бўлди, бу мактабга 8 йил 
бўлди. Энди Стратегияда қўйилган 
ҳуқуқий асослар йиллар давомида 
шаклланган тажриба асосида яра-
тилса, яъни шунчаки мажлислар 
сонини кўпайтирадиган меъёрлар 
кўпаймаса, реал самара беради.

Кўриб чиқиш ва тасдиқлаш, 
эшитиш ва маълумот сифатида қа-
бул қилишлар асосида характерли 
қарор қабул қила олмаслик, бирин-
чидан, халқ депутатлари Кенгаш-
ларининг қотиб қолишига, минглаб 
депутатларнинг ҳафсаласига сал-
бий таъсир кўрсатмоқда.

Иккинчидан, ҳокимларнинг як-
кабошчилик асосида ишлаши ҳу-
дудларда ҳақиқий демократик му-
лоқот муҳитининг юзага келишига 
халақит бермоқда.

Учинчидан, сиёсий партиялар-
нинг сиёсий институт сифатида ри-
вожланишига тўсиқ бўлмоқда.

Тўртинчидан, маҳаллий давлат 
ҳокимияти қабул қилаётган қарор-
лар сифати, қонунийлиги кафолати 
ошмаяпти. Қарор ҳақида маҳаллий 
аҳолининг хабардорлиги анча паст 
даражада бўлиб қолмоқда.

Бешинчидан, айрим ҳокимлар 
ваколатлари кенглиги ва кўплиги-
дан ўзини ҳудуднинг ҳукмдоридек 
ҳис қиляпти.

“ҲОКИМ”НИНГ 
“ҲУКМДОР”ДАН 
ФАРҚИ БОРМИ?
“Ҳоким” сўзининг тарихий аҳа-

мияти ва луғавий маъносини унга 
яқин сўзлар билан биргаликда таҳлил 
қилганда, унинг бошқарувчиликдан 
кўра, ҳукм ўтказувчилик мазмуни 
қудратлироқ экани яққол кўринади.

 Ўзбек тилининг изоҳли луғатида 
“ҳоким” сўзи ҳукмдор, бошқарувчи, 
бошлиқ маъноларида келтирилади. 
Шунингдек, Ўрта Осиё хонликларида 
белгили бир шаҳар ва унинг атро-
фидаги қишлоқлар устидан хону бек 
амрини ўтказиш учун белгилаб қў-
йилган амалдор экани қайд этилган.

“Ҳоким” сўзига энг яқин сўз 
сифатида “ҳукмдор” келтирилган. 
Ҳукмдор ким? Изоҳли луғатга кўра, 
ҳукм қилиш ҳуқуқи бўлган ҳокимият 
эгаси, бирор ҳудуд ёки мамлакат-
нинг ҳуқуқи чекланмаган ҳокими.

“Ҳукмрон” сўзи ҳам юқоридаги 
сўзлар билан деярли бир хил маъ-
нодош. Яъни, ўз ҳукмини ўтказади-
ган ва ўтказиш ҳуқуқига эга шахс.

Бу сўзларнинг бошида ва ўза-
гида “ҳукм” сўзи турибди. Изоҳли 
луғатга кўра, “ҳукм” – ҳукмронлик, 
ҳокимият, бошқариш. “Ҳукм сур-
моқ” эса ўз айтганини қилдирмоқ, 
ўз хоҳишига бўйсундирмоқдир.

“Ҳоким” сўзи тилимизда, халқи-
мизнинг тарихий хотираси ва руҳия-
тида салбий, ноқулай ҳислар билан 
ёнма-ён турган бўлиши мумкин. 
Бу сўз ортидаги образ ҳудудларда 
инсон қадрини улуғлашга хизмат 
қиладиган демократик бошқарув ва 
демократик назорат тизимини жорий 
этишга халақит қилар, эҳтимол.

МИНГЛАБ 
ДЕПУТАТЛАРНИНГ 
ЁНМАЙДИГАН 
ЮРАГИ
Бир йилда битта Кенгаш атро-

фида нечта мажлис, нечта сессия 
бўлади? Уларда қанча ҳисобот эши-
тилиб, қанча ахборот қабул қили-
нади, яна қанча масала кўрилади? 
Туманлар, шаҳарлар, вилоятлар, 
бутун республикадаги маҳаллий 
Кенгашлар депутатлари қанча маж-
лисда қатнашиб, қанча вақт ўтказа-
ди?.. Мажлис залларида қанча умр 
ўтиб кетади?

Очиқлик, ростгўйлик ва мардлик 
нуқтаи назаридан шулардан қайси 
бири бир умрга хотирада ёруғ из 
қолдиради? 5 ёки 10 йиллик де-
путатлик фаолиятингда сессияда 
қабул қилиниши учун курашганинг 
қайси қарор эсингда қолиб, у ҳақ-
да болаларинг, набираларингнинг 
кўзига тик қараб айтиб бера ола-
сан?..

Халқ депутатлари Кенгашла-
ри ва ҳокимлар ваколатларини 
қайта кўриб чиқишда, кўзни ярқ 
очадиган, ҳар доим ҳам ичидаги-
ни айта олмаслик, ҳафсаласизлик 
ва ишончсизлик, беписандлик ва 
ҳукмнома нигоҳлар ўтириб қолган 
сессия залларига Янги Ўзбекистон 
ҳавосини олиб кирадиган қоидалар 
ҳақида қайғуриш муҳим. Буни иста-
майдиган, халқ вакиллари орқали 
мутелик уруғини сочиш ҳақида ўй-
ловчи кимсаларни миллатнинг неча 
минг йиллик меҳри ва демократия 
зарурати билан даволаш керак.  

 
Тўлқин ТЎРАХОНОВ.

²ÎÊÈÌÌÈ, 
²ÓÊÌÄÎÐÌÈ?



Камбағал қатлам ҳам барча билан тенг ҳуқуқли 
саналади.саналади.

Ҳар бир касбнинг қийинчилик ва таш-
вишлари бор. Машаққат ва муаммолари 
бўлиши табиий. Айниқса, боғдорчилик, 
чорвачилик, асаларичилик каби йўналиш-
лар кишидан ҳалоллик, сабр-бардош ва 
матонат талаб қилиши ҳеч кимга сир эмас. 

 Денов туманининг “Буюк ипак йўли” 
маҳалласида яшовчи Бахтиёр Муродов ҳам 
ана шундай фидойи юртдошларимиздан 
ҳисобланади. Оила фаровонлиги ва юрт 
тараққиётига ҳисса қўшишни мақсад қилган 
қаҳрамонимиз боғдорчиликни ташкил қилиш 
мақсадида 2020 йилнинг бошларида тегиш-
ли ҳужжатларни Денов туман ҳокимлигига 
тақдим қилади. Туман ҳокими (собиқ) Рус-
там Пардаевнинг 2020 йил 21 февралдаги 
189-сонли қарори билан “Denov-Dilshodbek 
bogi” фермер хўжалигига асос солинган. 
Унга Ислом Тўраев номли сув истеъмол-
чилари уюшмаси ҳудудидаги 290қ-дала 
контуридан 2 гектар ер майдони 45 йил 
муддатга ижарага берилади ҳам. Орадан 
уч кун ўтгандан кейин эса (2020 йил 24 
февралда) хўжалик 2834546-сонли тартиб 
рақами билан давлат рўйхатидан ўтган. 

Соҳибкор шундан кейин ғайрат ва 
шижоат билан ишга киришади. Ернинг 

унумдорлигини яхшилаш мақсадида шўр 
ювиш, текислаш, ариқ-зовурларни қазиш 
ишларини амалга оширган. Эрта баҳорда 
1,5 гектар майдонга олма, беҳи ва шафто-
ли кўчатлари экилади. 

Маълумки, тарози посангиси бузилса, 
меъёр ўзгаради. Бундан кимдир жабр 
кўриши мумкин. Қайта ишлашни йўлга 
қўйиш ва қишлоқ ёшлари бандлигини 
таъминлашни мақсад қилган фермернинг 
бирдан ишлари тескари кетади. Денов ту-
ман прокурори Алишер Тоғаймуродовнинг 
2020 йил 22 декабрдаги протестига асосан 
2021 йил 5 январь куни туман ҳокимининг 
16-сонли қарори (2020 йил 21 февралдаги 
189-сонли қарорни бекор қилиш ҳақида) 
қабул қилинган. Шундай қилиб, Бахтиёр 
Муродов боғдан айрилади. 

Орзулари сароб бўлган миришкор муам-
мони ҳал қилиб беришларини сўраб турли 
идораларга боради. Кўплаб мутасадди-
ларга учрашади. Афсуски, масала ижобий 
ечим топмаган. Икки гектарли боғ буткул 
қўлдан кетганини англаб етган фермер 
Денов туман адлия бўлимига мурожаат 
қилади.

Ўрганишлар давомида Денов туман ҳо-

кимлиги томонидан талай қонунбузилиш 
ҳолатларига йўл қўйилгани аниқланган. 
Жумладан, протестга асосан Бахтиёр 
Муродовга 2 гектар ер майдони ажратиш 
тўғрисида 2020 йил 21 февралда қабул қи-
линган 189-сонли қарорни қабул қилишда 
камчилик бор-йўқлиги ҳолати ҳокимлик 
томонидан холисона ва атрофлича ўрга-
нилмай, иш кўрилгани ўз исботини топган. 

 Иккинчидан, мазкур қарорни бекор қи-
лиш масаласини фермер хўжалиги раҳбари 
иштирокисиз амалга оширгани эса янада 
таассуфли. Қонунга кўра, манфаатдор 
шахснинг ишончи ҳимоя қилиниши лозим 
бўлган ҳолларда маъмурий ҳужжатни бе-
кор қилиш ёки ўзгартириш масаласи суд 
тартибида кўриб чиқилиши белгиланган. 
Аммо, “Denov-Dilshodbek bogi” фермер 
хўжалигига тегишли ер майдони прокурор 
протестига асосан олиб қўйилгани. 

Фермер хўжалиги раҳбари Бахтиёр 
Муродов ҳам Денов туман ҳокимининг 
2020 йил 21 февралдаги 189-сонли қаро-
рига ишонган ҳолда 2 гектарли майдонда 
боғдорчилик ишларини амалга ошириб 
келган. 1,5 гектар майдонга турли мевали 
дарахтлар кўчатлари экилган. Аммо, кўп 
ўтмай 2 гектарли боғ тортиб олинади... 

Денов туман адлия бўлими томонидан 
фермер хўжалиги раҳбари Бахтиёр Муро-
довнинг қонуний манфаатлари ҳимоя қи-
линди. Боғ машмашасида ҳокимлик томо-
нидан кўплаб қонунбузилиш ҳолатларига 
йўл қўйилгани учун Термиз туманлараро 
маъмурий суднинг 2021 йил 18 октябрдаги 
қарорига асосан Денов туман ҳокимининг 
2021 йил 5 январдаги 16-сонли қарори 
ҳақиқий эмас, деб топилди. Шунингдек, 
туман ҳокимлигидан давлат фойдасига 2 
миллион 700 минг сўм давлат божи унди-
риладиган бўлди. 

 Хулоса ўрнида айтганда, 2 гектарли 
майдон “Denov-Dilshodbek bogi” фермер 
хўжалиги ихтиёрида қолдирилди. Ҳақиқат 
қарор топиши учун боғбоннинг сарсон-
саргардон бўлганию, ҳам моддий, ҳам 
маънавий зарар кўрганини қандай баҳо-
лаш мумкин? Муаммонинг илдиз отишида 
аслида маҳаллий амалдорларнинг ўзлари 
айбдор эмасми? 

Абдумалик ҲАЙДАРОВ,
“Ўзбекистон овози” мухбири.

Энергетика вазирлиги махсус штаби 
томонидан истеъмолчиларнинг табиий 
газдан ноқонуний фойдаланиш ҳолат-
лари таҳлил қилинди.

Ўтказилган тадбирлар давомида 2022 йил ян-
варь ойининг 25 кунида республика бўйича 215 
та ҳолатда улгуржи истеъмолчилар томонидан 4 
млн 900 минг куб метр ҳажмдаги табиий газдан 
ноқонуний фойдаланилгани аниқланди. Бунинг 
натижасида газ таъминоти корхоналари манфаат-
ларига 5,5 млрд сўм зарар етказилган.

Ушбу ҳажмдаги табиий газ 280 000 та хона-
доннинг бир кунлик истеъмолини ташкил этади.

Аниқланган барча ҳолатлар бўйича тегишли 
ҳужжатлар расмийлаштирилиб, ҳуқуқни муҳофаза 
қилувчи органларга тақдим этилган.

Ўзбекистон Республикаси
Энергетика вазирлиги Матбуот хизмати.

ҲОКИМ ҚАРОРИ 
БЕКОР ҚИЛИНДИ

Мулоқотда иштирок этган давлатимиз раҳ-
бари “Ҳиндистон – Марказий Осиё” формати-
даги амалий ҳамкорликни илгари суришнинг 
стратегик устувор йўналишларини белгилаб, 
бу борада аниқ таклифларни илгари сурди.

Биринчи устувор йўналиш сифатида таъ-
лим ва соғлиқни сақлаш соҳаларида фаол 
ҳамкорлик қилиш, Ҳиндистоннинг илғор таж-
рибаси, билим ва технологияларини жорий 
этиш орқали инсон капиталини ривожланти-
риш белгилаб олинди.

Иккинчи энг муҳим стратегик устувор 
йўналиш сифатида давлатимиз раҳбари иқ-
тисодий шерикликни кенгайтиришни таклиф 
этди. Хусусан, минтақа мамлакатлари ўртаси-
даги транспорт алоқалари самарадорлигини 
ошириш ва замонавий инфратузилма яратиш 
масалаларининг устуворлиги таъкидланди. 
Ижтимоий-гуманитар соҳалардаги алоқалар 
юзасидан ҳам фикрлар билдирилди.

Иқтисодий тараққиёт ва камбағалликни 
қисқартириш вазири Жамшид Қўчқоров раис-
лигида Шанхай Ҳамкорлик Ташкилотига аъзо 
давлатлар ҳукуматлари вакиллари иштирокида 

ташкил этилган онлайн учрашув эса камбағал-
ликни қисқартириш масаласига бағишланди. 
Ўзбекистонда 2020-2021 йилларда давлат бю-
жети ҳисобидан нафақа оладиган оилалар сони 
2 баробарга ошди, уларнинг улуши қарийб 15 
фоизга етди. Камбағаллик даражасини белги-
лашда янги мезон — минимал истеъмол хара-
жатлари жорий этилди. Бу ижтимоий тўловлар 
ва имтиёзларнинг минимал даражасини қайта 
кўриб чиқишга имкон берди. Масалан, 2021 
йилда имконияти чекланган инсонлар учун энг 
кам пенсия ва нафақа турлари, шунингдек, 
боқувчисини йўқотган оилаларга бериладиган 
нафақалар миқдори 10-50 фоизга оширилди.

Шунингдек, камбағалликни қисқартириш 
масаласида ҳамкорликни янада мустаҳ-
камлашга қаратилган қатор таклифлар билди-
рилди. Аввало, ШҲТ мамлакатларининг кам-
бағалликни қисқартириш соҳасидаги узлуксиз 
ҳамкорлигини йўлга қўйиш, шу жумладан, 
мазкур йўналишда доимий тажриба алмашиш 
механизми ҳамда самарали усулларини жорий 
этиш масаласи илгари сурилди. ШҲТга аъзо 
давлатлар манфаатига тўғри келадиган кам-
бағалликни қисқартириш масалалари бўйича 
ташкилот доирасидаги ҳужжатни тайёрлаш 
ва қабул қилиш масаласини кўриб чиқиш 
лозимлиги ҳам қайд этилди. Бундан ташқари, 
айнан ушбу йўналишда мутахассислар учун 
семинарлар, мастер-класслар, тренинглар 
ташкил этиш инновацион воситаларни жорий 
қилиш имконини ошириши таъкидланди.

Карма Зимпа БХУТИЯ,
Ҳиндистон Республикаси ҳукумати 
қўшма котиби:
— Учрашувимиз онлайн шаклда ўтаётган 

бўлса-да, камбағалликка қарши курашиш бо-
расида қўлимиздан келадиган барча масалада 
истиқболли келишувга эришамиз, деб умид 
қиламан. Чунки барчамиз учун бу энг муҳим 
вазифа бўлиб қолмоқда. Биз инсон тараққиё-
ти ҳақида гаплашяпмиз. Унутмаслик керакки, 
бунда камбағаллик нафақат яшаш сифатини 
белгилайди, балки инсоннинг тўлақонли ҳаёт 
кечириши учун ечилиши шарт бўлган масала 
ҳисобланади. Хусусан, одам яхши яшашини 

таъминловчи таълим олиш ёки тиббий хизмат-
дан фойдаланишдаги камчиликларга қарши 
доимий равишда курашиш лозим. 

Шундан келиб чиқиб, Ҳиндистон мустақил-
ликка эришган кундан бошлаб камбағалликни 
қисқартириш борасидаги чора-тадбирларни 
кучайтиришга алоҳида эътибор қаратдик. 
Вақт ўтиб, уринишлар ўз самарасини бера 
бошлади. Ваҳоланки, бизда махсус вазир-
лик ёки бирор бир департамент тузилмаган. 
Бироқ Ҳиндистонда камбағалликка қарши 
курашиш вазифаси ҳукуматдаги қатор депар-
таментлар зиммасига юклатилган. 

Улардан бири сифатида қишлоқ хўжалиги-
ни ривожлантириш вазирлигини мисол қилиб 
келтиришим мумкин. Аҳолимизнинг 70 фоиз-
дан ошиғи қишлоқларда истиқомат қилади. 
Шунинг учун ҳудудларни ривожлантириш 
билан боғлиқ кўпқиррали стратегиялар ама-
лиётга тадбиқ қилинган. Масалан, малакали 
давлат хизматларини кўрсатиш, йўллар билан 
боғлиқ муаммоларни бартараф этиш, банд-
лик, уй-жой масаласида тенгликни таъмин-
лаш, умуман, ижтимоий муаммоларга кўпроқ 
эътибор қаратилади. 

Шу билан бирга, аҳоли бандлигига алоқа-
дор  махсус қонун бор. Мисол учун, уй шарои-
тида ҳамда қишлоқ хўжалиги соҳасида даро-
мадга эга қилиш йўлга қўйилган. Фуқароларни 
барқарор даромад манбаи билан таъминлаш 
борасида жамоатчилик активлари яратилган. 
Қишлоқни ривожлантириш бўйича миллий дас-
тур асосида миллонлаб одамлар ишли бўлмоқ-
да ва бутун Ҳиндистон бўйлаб ижтимоий кўмак 
пунктларини ташкил қилмоқчимиз. Дастур 
ижроси натижасида кўплаб ҳамюртимиз иқти-
содий жиҳатдан ўзини тиклаб олди. Ишлашга 
имконияти йўқ, ногиронлиги бўлган шахсларга 
эса молиявий кўмак бериб борилади. 

Камбағал қатлам ҳам барча билан тенг 
ҳуқуқли саналади. Шу боис сифатли тиббий 
хизматдан фойдаланиш, тоза ичимлик суви ва 
бошпанага бўлган эҳтиёжни қаноатлантириш 
чоралари кўрилган. Пенсия ва нафақалар миқ-
дори ҳам нарх-навога қараб ўзгариб боради. 
Уй бекалари томонидан етиштирилаётган ва 

тайёрланаётган маҳсулотларни кенгайтириш, 
талаб юқори бўлган товарларни кўпайтириш-
га ҳаракат қиламиз. Белгиланган дастурлар 
асосида устуворликларни аниқлаб олиш билан 
яна кўплаб ишларни амалга ошириш керак.

Камбағаллик бир ёқлама қараш билан ҳал 
этиладиган муаммо эмас. Сабаби, бунинг на-
тижасида таълим, соғлиқни сақлаш, коммунал 
хизмат, озиқ-овқат, умуман, барча соҳаларда 
оқсоқликлар кузатилади. Шу сабабли тизимли 
чоралар кўриш, тажриба алмашиш зарур.

Йиғилишда, шунингдек, Янги Ўзбекис-
тоннинг 2022−2026 йилларга мўлжалланган 
Тараққиёт стратегиясини амалга ошириш 
доирасида 2026 йил охиригача мамлакатда 
камбағаллик даражасини икки бараварга 
қисқартириш режалаштирилаётгани таъкид-
ланди. Қайд этилдики, белгиланган мақсад-
ларга эришишнинг асосий шартлари сифатида 
макроиқтисодий барқарорлик ва турғун иқ-
тисодий ўсишни юқори суръатларда таъмин-
лаш вазифаси қўйилди. Бу 2030 йилга бориб 
ўртача даромадли мамлакатларнинг юқори 
гуруҳига кириш учун замин яратади.

Маълумот ўрнида айтиш керакки, онлайн 
учрашувда ШҲТ Бош котиби Чжан Мин ва 
бошқа тегишли вазирлик ва идоралар раҳ-
барлари, шунингдек, Ҳиндистон Республи-
каси, Қозоғистон Республикаси, Хитой Халқ 
Республикасининг Қишлоқ жойларини қайта 
тиклаш бўйича миллий бошқарма директори 
ўринбосари Хун Танюн, Қирғизистон Респуб-
ликаси Меҳнат, ижтимоий таъминот ва мигра-
ция вазири ўринбосари Базарбаев Нурдоолот 
Сатибекович, Покистон Ислом Республика-
сининг ижтимоий ҳимоя ва камбағалликка 
қарши кураш масалалари бўйича бош вазир 
махсус ёрдамчиси доктор Сания Ништар, 
Россия Федерацияси Меҳнат ва ижтимоий 
ҳимоя вазирининг биринчи ўринбосари Олга 
Юриевна Баталина, Тожикистон Республикаси 
Иқтисодий тараққиёт ва савдо вазири Завки-
зода Завки Амин  иштирок этди.

Зилола УБАЙДУЛЛАЕВА,
“Ўзбекистон овози” мухбири.

27 ЯНВАРЬ КУНИ “ҲИНДИСТОН 
– МАРКАЗИЙ ОСИЁ” БИРИНЧИ 
САММИТИ ВИДЕОАНЖУМАН 
ШАКЛИДА БЎЛИБ ЎТДИ. 
УНДА ЕТАКЧИЛАР МИНТАҚА 
МАМЛАКАТЛАРИ ВА 
ҲИНДИСТОН ЎРТАСИДАГИ 
АНЪАНАВИЙ ЯҚИН ВА 
ДЎСТОНА АЛОҚАЛАРНИ 
ЯНАДА МУСТАҲКАМЛАШ, КЎП 
ҚИРРАЛИ ҲАМКОРЛИКНИ 
КЕНГАЙТИРИШ 
ИСТИҚБОЛЛАРИНИ КЎРИБ 
ЧИҚДИЛАР. ХАЛҚАРО 
СИЁСАТНИНГ ДОЛЗАРБ 
МАСАЛАЛАРИ ЮЗАСИДАН 
ФИКР АЛМАШИЛДИ.

— Одам ёши улғайиб боргани 
сари болалигини кўп эслайдиган 
бўлиб бораверар экан, — дейди 
Холбой ака. — Мен ҳам тез-тез 
болалик давримни ёдга оламан, 
фарзандларимга, яқинларимга 
сўзлаб ҳам бераман. Ота-онамнинг, 
яқинларимнинг айтишича, мен 
болаликдан хушчақчақ ва айни 
пайтда меҳрибон бўлган эканман. 
Қизғаниш, худбинлик умуман 
ёт бўлгани учун нимаки яхши 
нарса бўлса — тандирда ёпилган 
иссиқ нонми ёки бўлмаса оддий 
ўйинчоқми, ўзим тенги болалар 
билан бирга баҳам кўришга ҳаракат 
қилар эканман. Хушчақчақлигим, 
киришимлигим ва ташаббускорлигим 
учун доимо дўстларим ёнимда бўлар 
эди. Ўзим ҳам яхши эслайман: 
бошланғич синфлардаёқ мактабда 
яхши ўқир эдим ва кейинчалик ҳам 
шундай давом этдим. Мактабдан 
кейин уйга келиб, синфдошларим 
билан дарс қилардик ва уларга 
билганларимни ўргатишга ҳаракат 
қилар эдим. Сўз бойлигим ва 
нутқим ҳам яхши бўлган шекилли, 
ўртоқларим ўқиган китобимларни 
айтиб берганимда қулоқ қоқмай 
эшитиб ўтиришарди. Уларнинг «Сен 
ўқитувчи бўлсанг керак, бизларга 
устоздек гапирасан, ўргатасан», 
дея ҳазиллашишлари ёдимда. 
Болалик хотираларимнинг яна бир 
ёрқин саҳифасини ота-онам билан 
боғлиқ воқеалар ташкил қилади. 
Мактабдан қайтганимда ҳар доим 
онам овқат тайёрлаб қўярди. Буни 
яхши билганим учун кўп ҳолларда 
синфдошларимни ҳам уйга бошлаб 
келиб, улар билан биргаликда 
овқатланардим. Энди ўйлаб кўрсам, 
ота-онам бағрикенг бўлган экан, 
чунки бирон марта уларнинг қош 
чимириб, қовоқ уйганини ёки 
оғайниларимга қўпол муомала 
қилганини эслай олмайман. Отамни 
Ўсар ака, онамни Хосият опа, деб 
ҳамма ҳурмат қиларди. Ота-онам 
мени бир сўзли, мард, ўқимишли 
ва меҳнаткаш, қўли очиқ қилиб 
тарбиялашга ҳаракат қилганини 
бугун ўша пайтдаги воқеаларни 
эслаб, кўп бора мушоҳада қиламан.

Суҳбатдошимиз Холбой ака 
Сангиров 1964 йилда Жиззах 
вилоятининг Ғаллаорол туманида 
туғилиб, вояга етди. Мактабни 
аъло баҳоларга тугатиб, талаба 
деган бахтга эришди. Тошкент 

ирригация ва қишлоқ хўжалигини 
механизациялаш муҳандислари  
институтида ўқиб, инженер-механик 
мутахассислигига эга бўлди. 
1986 йилда Жиззахдаги хўжалик 
бошқармаларининг бирида бош 
механик бўлиб фаолиятини 
бошлади. Шундан сўнг Жиззах 
туманидаги Учтепа истироҳат 
боғ директори, «Лочин» ширкат 
хўжалигида раис, Жиззах 
ободончилик бошқармаси бош 
механиги, Арнасой, кейинчалик 
Бўстон автомобиль йўллар 
бошқармасида бошлиқ, «Жиззах 
кўприк ихтисослаштирилган 
таъмирлаш» унитар корхонасида, 
«Жиззах автойўл» бошқармасида 
раҳбар бўлиб самарали фаолият 
кўрсатди. 2020 йилдан «Каттақўрғон 

йўл қуриш таъмирлаш» масъулияти 
чекланган жамиятида директор 
бўлиб ишлаб келмоқда. 

— Бугунги кунда мамлакатимизда 
йўлсозлик масаласига ҳам катта 
эътибор берилмоқда, — дейди 
суҳбатдошимиз. — Юртимиз 
бўйлаб олиб борилаётган кенг 
кўламдаги қурилиш-бунёдкорлик 
ишлари жараёнида кўплаб янги 
йўллар қурилмоқда, мавжудлари 
таъмирланиб, реконструкция 
қилинмоқда. Бугунги кунда мен 
раҳбарлик қилаётган корхона ҳам ана 
шу ислоҳотларга ҳамоҳанг равишда 
қатор ишларни амалга оширмоқда. 
Жумладан, Лойиш шаҳрига кириш 
автомобиль йўлининг 0-6 қисми, 
4К-4936 «Эшимоқсоқ» қишлоғига 
кириш автомобиль йўлининг 0-5 
қисми реконструкция қилинмоқда. 
Шунингдек, “Даҳбет” массивидан 
ўтган М-37 автомобиль йўлининг 
“Эшимоқсоқ” кишлоғигача ўтган 
қисми учун лойиҳа қиймати 108,304 

миллиард сўмлик курилиш ишлари 
олиб борилмоқда. Ушбу объектни 
2022 йилнинг тўртинчи чорагига 
қадар сифатли ва мукаммал қилиб 
топширишни режалаштирганмиз.

Холбой Сангиров раҳбарлик 
қилаётган корхонада бугунги кунда 
92 нафар ишчи-ходим ишлайди. 
Жамоа аҳил бўлиб, иш олиб 
бормоқда. Корхона бош ҳисобчиси 
Нормамат Аҳмедов, ишлаб чиқариш 
бўлими бошлиғи Нодир Бегматов, 
иш юритувчи Элбек Мустафоев, кўп 
йиллик тажрибага эга Шодиёр бобо 
Мусурқулов, корхона таъминотчиси 
Нуриддин Эштиромов, хўжалик 
мудири Шукрулло Тўхтамуродовлар 
ҳар ишда бош-қош бўлиб, ўзларининг 
ташаббускорлиги ва меҳнатсеварлиги 
билан бошқаларга ўрнак 

бўлишмоқда.
Қаҳрамонимиз Холбой ака 

муқаддас қўрғон бўлган оиласига 
ҳам ҳар доим вақт топишга ҳаракат 
қилади. У кишининг турмуш 
ўртоғи Раъно опа Жиззах вилояти 
ОИТСга қарши курашиш марказида 
врач-педиатр бўлиб ишлайди. Катта 
ўғли Сардор «Жиззах нефть базаси» 
унитар корхонасида муҳандис бўлиб 
фаолият кўрсатмоқда. Яна бир ўғли 
Бекжон эса ҳали мактаб ўқувчиси, 
келажакда яхши мутахассис бўлиб 
Ватанимиз тараққиётига ҳисса 
қўшишни орзу қилади.

Халқимизда «йўл қурган савоб», 
деган ҳикматли нақл бор. Шу 
маънода, Холбой Сангировнинг умр 
дафтарини йўл қуришдек савобли 
ишнинг амаллари безаётир. Биз у 
кишининг кейинги ишларига ҳам 
ривож тилаб, хайрлашдик.

Ойгул РАЗЗОҚОВА,
журналист.

«TOSHKENT UNIVERSAL 
AUKTSION SAVDO» МЧЖ 

АХБОРОТИ
Марказий авария-диспетчерлиги хизмати 

корхонаси балансидаги д/р 01/439ECA бўлган 
«ГАЗ-3102»; д/р 01/593WFA бўлган «GAZ-
31029»; д/р 01/467TBA бўлган «ВАЗ-21063» 
русумли автотранспорт воситалари ҳамда 
д/р 01DA104 бўлган «SOLAR-130W» русумли 
экскаватор ушбу ташкилотнинг 2022 йил 19 
январдаги 19-сонли хатига асосан аукцион 
савдоларидан олинганлиги маълум қилинади.

«TOSHKENT UNIVERSAL 
AUKTSION SAVDO» МЧЖ 

АХБОРОТИ
«Ўзбектелеком» АК ТШТТ филиали балан-

сидаги д/р 01/168NBA бўлган «УАЗ-3903»; д/р 
01/558UCA бўлган «ГАЗ-5201»; д/р 01/816HBA 
бўлган «ГАЗ-2705»; д/р 01/843GBA бўлган 
«ГАЗ-5227» русумли автотранспорт воситала-
ри ушбу ташкилотнинг 2022 йил 19 январдаги 
13-01/209-сонли хатига асосан, Марказий ава-
рия-диспетчерлиги хизмати корхонаси балан-
сидаги д/р 01/439ECA бўлган «ГАЗ-3102»; д/р 
01/593WFA бўлган «GAZ-31029»; д/р 01/467TBA 
бўлган «ВАЗ-21063» русумли автотранспорт 
воситалари ҳамда д/р 01DA104 бўлган «SOLAR-
130W» русумли экскаватор ушбу ташкилотнинг 
2022 йил 19 январдаги 19-сонли хатига асосан, 
SQB CAPITAL» МЧЖ балансидаги д/р 01/976PGA 
ва д/р 01/978PGA бўлган 2та «ISUZU NQR 71PL» 
русумли автотранспорт воситалари ушбу ташки-
лотнинг 2022 йил 24 январдаги 7-сонли хатига 
асосан аукцион савдоларидан олинганлиги 
маълум қилинади.

БОЛАЛИК ДАВРИ 
ИНСОН УМРИНИНГ 
ЭНГ БЕҒУБОР ВА 
ОРТГА ҚАЙТМАС 
ШИРИН ДАМЛАРИ 
ҲИСОБЛАНАДИ. 
БУ ДАВРНИНГ 
ХОТИРАЛАРИ 
КИШИГА ҲАР ДОИМ 
ЗАВҚ БЕРАДИ. 
МАҚОЛАМИЗНИНГ БУ 
ГАЛГИ ҚАҲРАМОНИ 
ҲАМ ЎЗИНИНГ 
БОЛАЛИК ДАВРЛАРИНИ 
ҚЎМСАШ БИЛАН ЁДГА 
ОЛАДИ, БОШҚАЛАРГА 
ҲАМ МАРОҚ БИЛАН 
СЎЗЛАБ БЕРАДИ.

Ê¤ÇÃÓÄÀ ÀÊÑ 
ÝÒÃÀÍ ¥À¡Ò

Халқимизда «йўл қурган савоб», деган ҳикматли 
нақл бор. Шу маънода, Холбой Сангировнинг умр 
дафтарини йўл қуришдек савобли ишнинг амаллари 
безаётир. Биз у кишининг кейинги ишларига ҳам 
ривож тилаб, хайрлашдик.

ЭЪЛОН

ЎЗГАЛАР ПАРВАРИШИГА 
МУҲТОЖ 
ёлғиз шахсларга компенсация 
тўлови жорий этилади

“Аҳолининг ижтимоий ҳимояга муҳтож 
тоифаларини моддий қўллаб-қувватлаш ти-
зимини янада такомиллаштириш тўғрисида”ги 
Президент фармони (ПФ–58-сон, 28.01.2022 й.) 
қабул қилинди.

Фармонга кўра, 2022 йил 1 мартдан:
— уй-жой коммунал хизматлар ҳақини тў-

лаш бўйича имтиёзлар ўрнига ойлик компен-
сация пул тўловлари, уни олиш ҳуқуқига эга 
бўлган барча имтиёзли тоифадаги шахсларга, 
ушбу шахсларнинг пенсия (ижтимоий нафақа) 
олиши ёки олмаслиги ҳамда меҳнат фаолия-
тини олиб бориши ёки олиб бормаслигидан 
қатъи назар тўлаб борилади;

— ижтимоий нафақа олувчи ўзгалар парва-
ришига муҳтож ёлғиз шахсларга компенсация 
тўлови жорий этилади.

Бунда, ҳар ойлик компенсация тўлови – 
пенсияни ҳисоблашнинг базавий миқдорининг 
45 фоизи (130 050 сўм) миқдорида тўланади.

Ёши 100 га тўлган ва ундан ошган ижти-
моий нафақа олувчи шахслар учун ҳар ойда – 
пенсияни ҳисоблашнинг базавий миқдорининг 
100 фоизи (289 минг сўм) миқдорида қўшимча 
тўлов белгиланади.

Бунда, қўшимча тўлов пенсия ва нафақа 
тайинланган ташкилот орқали республика бюд-
жети ва бюджетдан ташқари Пенсия жамғарма-
си маблағлари ҳисобидан молиялаштирилади.

С1 даражадаги миллий ёки унга тенглаш-
тирилган мос даражадаги халқаро тан олинган 
сертификатга эга рус тили фани ўқитувчила-
рига сертификат олинган кундан бошлаб 2 
йил давомида устама тўланади.

t.me/huquqiyaxborot

Ўзбекистон ХДП Марказий Кенгаши жа-
моаси партия Ангрен шаҳар кенгаши раиси 

Эркин ТУХЛИЕВнинг
бевақт вафот этгани муносабати билан мар-
ҳумнинг оила аъзоларига чуқур ҳамдардлик 
билдиради.



— Ўзбекистон терма жамоаси-
да неча йилдан бери ўйнайсиз?

— Жамоага 1991 йилда кел-
ганман. Болалигимда Тошкент 
шаҳрида ўсмирлар ўртасидаги жа-
моаларда ўйнаб юрган вақтларим 
қаттиқ жароҳат олганман. Шундан 
сўнг шифокорлар оёғимни кесиб 
ташлашган. 17 ёшим (1990 йил)да 
"Матонат" футбол клубига келиб 
қўшилганман. Ўша йили АҚШда бў-
либ ўтган жаҳон чемпионатида илк 
бор жаҳон чемпиони бўлганмиз. 
Битта оёғим йўқ бўлишига қарамай, 
бу натижага эришиш ҳаётга бўлган 
муҳаббат ва ўзимга бўлган ишон-
чимни янада оширган. Ўша вақтда 
жамоамизнинг асосий футболчи-
ларини афғон урушида қатнашган 
йигитлар ташкил этган. 18 ёшимда 
ҳам Тошкент шаҳрида ўтган жаҳон 
чемпионатида ғолибликни қўлга 
киритганмиз. Кейинчалик Англияда 
бўлган жаҳон чемпионатида иккин-
чи ўринни олдик, Америкада эса 
учинчи ўрин. 2007 йил янгиланган 
таркибда деярли 7 йил ўтказилма-
ган жаҳон чемпионатида биринчи 
ўрин соҳиби бўлдик. Уч йилдан сўнг 
Аргентинада ўтган чемпионатда ва 
охирги 2012 йил Россияда ўтган му-

собақада ҳам чемпионликни қўлга 
киритганмиз. 

— Жаҳон чемпионларини 
юртимизда кутиб олиш тадбир-
лари ва рағбатлантириш қандай 
бўлган?

— 2007 йил бизни аэропорт-
да яхши кутиб олишган. Жаҳон 
чемпиони бўлганимизни, ҳақиқий 
қувонч ҳиссини туйганмиз. Ҳукума-
тимиз томонидан жамоамиз "Izusi" 
автобуси билан тақдирланган. Ҳар 
бир футболчига эса 3 000 АҚШ дол-
ларидан пул мукофоти берилган. 
2010-2012 йил ҳам шу тариқа сов-
ғалар туҳфа этилган. 

— Ҳозир жамоага қандайдир 
кўмак зарурми? 

— Албатта. Бу бизнинг энг 
оғриқли нуқтамиз-ку. Орамизда 
яхши одамлар кўп. Улар бизга 
ёрдам беришади. Аввалги феде-
рация раҳбари Мираброр Усмонов 
бизга алоҳида эътибор қаратарди. 
Имкон қадар биз учун қулай бўл-
ган шароитлар яратиб берарди. 
Аммо ҳозир ундай эмас. Биз пара-
лимпиада йўналишида эмасмиз. 
Балки, шунинг учун ҳам ҳомий 
топилиши қийин бўлаётгандир. 
Жамоамиз аъзолари узоқ вилоят-

лардан келишади. Тошкентга 
келиб-кетиш харажатларининг 
ҳаммасини ўзларининг ёнидан 
тўлайди. Шу томондан ҳам қан-
дайдир моддий кўмак берилса, 
хурсанд бўлардик...

Ўтган йили Фарғона шаҳрида 
Мир аброр Усмонов хотираси бағиш-
лаб Андижон, Зомин, Жиззах, На-
манган, Тошкент ҳамда Фарғонада 
клублар ташкил этилди ва биринчи 
Ўзбекистон чемпионати ўтказилди. 
Унда 7 та жамоа қатнашди. Мазкур 
турнир бизнинг "Матонат" клубимиз 
орқали ҳомийлар топилиб, ташкил-
лаштирилган. 

— Жамоа аъзолари футбол-
дан ташқари яна нима биландир  
шуғулланадими?

— Ҳа, баъзилари ўқийди. Яна 
бошқалар ишлайди. Ҳозирда жамоа-
мизнинг 4 нафар аъзоси Туркияда 
легионер сифатида ўйнамоқда. 
Бизга етарлича эътибор қаратилиб, 
шароитлар яратиб берилса, бошқа 
футболчиларимиз ҳам мунтазам 
спорт билан шуғулланади. Кўпчилик 
жамоага келганида "ойлик, турар  
жой борми", деб сўрайди. Бизда эса 
бунга имконият йўқ. Аммо улар 250 
километр узоқликдан келиб бўлса 

ҳам машғулотларда қатнашади.  
Кимдир "кира" қилади, кимдир бо-
зорда ишлайди. Барибир футболни 
эсдан чиқармаймиз. Ўзим ҳам жамоа 
бош мураббийлигидан ташқари,  
Россияда легинер сифатида ўйнай-
ман.

— Ўзбекистон миллий футбол 
терма жамоасининг жаҳон чем-
пионатига чиқиш имкониятини 
қандай баҳолайсиз?

— Терма жамоада ёш фут-
болчилар етишиб чиқмоқда. Ҳу-
куматимиз жуда катта эътибор 
қаратмоқда. Чин юракдан ҳаракат 
қилишса, яқин йилларда жаҳон 
чемпионатига чиқиб қоламиз, де-
ган умиддаман. Фақат яхши ният 
қилиш керак. 

Жамшид АМИРОВ,
ЎзЖОКУ талабаси.

ҚЎШНИНГ ТИНЧ — СЕН ТИНЧ.

БИЗНИНГ СУҲБАТ

Ўтган ҳафтада Марказий Осиё давлат раҳ-
барларининг аввал Хитой, сўнгра Ҳиндистон 
билан онлайн саммитлари бўлиб ўтди. Унда 
иқтисодий интеграция, таълим, тиббиёт, 
транспорт инфратузилмасини янада ривож-
лантириш бўйича таклифлар, ташаббуслар 
ва уларни амалга ошириш истиқболлари му-
ҳокама қилинди.

Мутахассисларнинг фикрича, бу саъй-
ҳаракатлардан пировард мақсад: минтақани 
иқтисодий ва интеграцион кучайтириш.

Видеоанжуман шаклида бўлиб ўтган би-
ринчи “Ҳиндистон – Марказий Осиё” саммити-
да иштирок этган Президентимиз Ҳиндистон 
Бош вазири Нарендра Моди ва Марказий Осиё 
етакчиларига таълим, соғлиқни сақлаш, иқти-
содий шерикчилик ҳамда маданий-гуманитар 
соҳаларни стратегик устувор йўналишлар 
сифатида белгилаб олишни таклиф этди.

Шунингдек, давлатимиз раҳбари Чабаҳор 
порти орқали янги йўлакни ишлаб чиқишга 
киришилганлигини, бу порт “Шимол-Жануб” 
коридори доирасида мамлакатларимиз ўрта-
сида юклар етказиб беришнинг муҳим бўғини-
га айланиши мумкинлигини таъкидлади.

Президентимиз ўз нутқида қўшни Афғонис-
тон масаласига ҳам алоҳида эътибор бериш 
кераклигини таъкидлади ва у ерда гуманитар 
инқирозга йўл қўймаслик ва тинчликка кўмак-
лашиш муҳимлигини айтиб ўтди. Зеро, “Биз 
олдимизга қўйган режалар муваффақиятли 
амалга ошишининг энг муҳим шарти минта-
қавий хавфсизлик ва барқарорликни таъмин-
лашдир”, деб таъкидлади Президентимиз.

Чунки стратегик ривожланиш учун илгари 
сурилган “Қуруқ” портлар, қолаверса, “Ши-
мол–Жануб” коридори Афғонистон орқали 
ўтиши ҳам у ердаги хавфсизлик ва барқарор-

ликнинг муҳим омили эканлигини кўрсатади.
Марказий Осин интеграциясини кучайти-

риш ва иқтисодий ривожлантириш учун “Хи-
той – Марказий Осиё”, “Ҳиндистон – Марказий 
Осиё” каби саммитлар давом этаётган бир 
пайтда минтақадаги “эски” муаммолар юзага 
чиқа бошлади.

Қирғизистон – Тожикистон чегарасида 
икки давлат ҳарбий хизматчилари ўртасида 
отишма юз берди. Бу ҳақда ТАСС Қирғизистон 
чегара хизматига таяниб, хабар берган эди.

Маълумотларга кўра, соат 17:30 дан 18:00 
гача Тожикистон Миллий хавфсизлик давлат 
қўмитаси чегара қўшинлари ходимлари Бот-
кен – Исфана йўлини Боткен вилоятининг 
Терт-Кече ҳудудида бир томонлама тўсиб 
қўйган.

“Боткен вилоятидаги чегаранинг ушбу қис-
мида жойлаштирилган чегара бўлинмалари 
кучайтирилган хизмат кўрсатиш режимига 
ўтказилди”, дейилади ТАСС хабарида.

Тожикистон ва Қирғизистон ўртасидаги 
чегаранинг узунлиги қарийб 950 километрни 
ташкил этади. Совет Иттифоқи парчаланга-
нидан кейин унинг ўнлаб баҳсли худудлари 
сақланиб қолган. Бу нафақат Тожикистон ва 
Қирғизистон ўртасида, балки бутун Марказий 
Осиё давлатларининг “нозик” нуқтаси, таъбир 
жоиз бўлса, оғриқ нуқтамиз ва бу муаммони 
уларнинг ўзлари яратишмаган.

 2002 йилдан бошлаб Тожикистон ва Қир-
ғизистон ўртасида демаркация ва делимита-
ция бўйича музокаралар жараёни фаоллашди 
ва ўшандан бери комиссиялар ва ишчи гу-
руҳларнинг икки юзга яқин йиғилиши бўлиб 
ўтди. Айни пайтда бу жараёнларда чегарадан 
ўтувчи 550 километрга яқин чизиқ аллақачон 
келишилган. Бироқ икки давлат чегарасида 

яшовчи маҳаллий аҳоли ўртасида низолар 
келиб чиқади ва улар кўпинча тўқнашувларга 
айланиб кетади.

Маълумот учун, 2021 йил октябрь ойи-
да Қирғизистон ҳукумати яқин вақт ичида 
Россиядан «Орлан-10» дрони ва Туркиядан 
учувчисиз бошқариладиган «Байрактар» 
дронларини сотиб олишни мўлжаллаётгани 
ҳақида Қирғизистон Давлат миллий хавф-
сизлик қўмитаси раиси Қамчибек Тошийев 
маълум қилган эди.

Қирғизистон Президенти Садир Жапаров: 
«Бу низога тайёрланиш эмас, балки мам-

лакатимиз хавфсизлигини сақлашга тайёрла-
ниш», — деб изоҳлаганди.

2021 йил декабрь ойида эса дронлар етиб 
келгани ва уларни шахсан Қирғизистон Пре-
зиденти Садир Жапаров кўздан кечиргани 
маълум қилинган эди.

Қирғизистон ва Тожикистон чегарасида 
вазият кескинлашгани ва бу биринчи марта 
содир бўлмаётгани, қолаверса, бу воқеалар 
бутун минтақага таъсир этиши мумкинлиги 
бизни ҳам ташвишга солмоқда. Мутахассис-
ларнинг  фикрича, айни дамда Қирғизистон 
— Тожикистон чегараларида давом этаётган 
зиддиятлар ва минтақамизда содир бўлаётган 
турли қайноқ воқеалар бутун Марказий Осиё 
минтақасида яратилган ўзаро ишонч ва би-
родарлик муҳитига салбий таъсир кўрсатиши 
мумкин. Шу нуқтаи назардан, Марказий Осиё 
давлатлари раҳбарларининг Маслаҳат учра-
шувини ташкил этиш заруратга айланмоқда. 

“Хитой–Марказий Осиё”, “Ҳиндистон–Мар-
казий Осиё” каби форматларда учрашувлар 
бўлса-да, ҳануз “Марказий Осиёнинг ўз 
формати”даги учрашув ташкил қилинмади. 
Маслаҳат учрашуви форматини фавқулодда 
ўтказиш минтақа муаммоларини ташқи куч-
ларнинг аралашувисиз, мустақил ҳал эта оли-
ши мумкинлигини кўрсатган бўлар эди. Агар 
бу ҳолатга  минтақавий ёндашувлар зудлик 
билан илгари сурилиб, келишмовчиликлар 
тинч йўл билан ҳал этилмаса, ташқи кучлар 
муаммони ҳал этувчи сифатида майдонга чи-
қиши эҳтимоли юқори ҳисобланади. Сабаби, 
Тожикистон ҳам, Қирғизистон ҳам КХШТга 
аъзо давлатлардир.

 Кейинги вақтларда Марказий Осиёда бў-
лаётган воқеаларни кузата туриб, беихтиёр 
тарих эсга тушади. ХIХ асрда Марказий Осиё 
худудида иккита хонлик ва битта амирлик 
мавжуд эди. Улар ҳеч қачон дунёда нима 
бўлаётганига кўп ҳам қизиқишмаган, ҳеч 
нарсага қарамай ўзлари билан ўзлари овора 
бўлишган. Натижада учала давлат ҳам ҳолдан 
тойиб, қолоқликка маҳкум бўлганда бирин-
кетин босиб олинди. Энг ачинарлиси, улар 
умумий душманга қарши ҳам бирлаша олиш-
маган. Ҳа, бу ерда ҳеч қандай умумий ўхшаш-
лик йўқ. Шунчаки, тарих эсга тушиб кетди.

Аҳмад ҚУРБОНОВ,
Тошкент давлат шарқшунослик 

университети жаҳон сиёсати 
факультети талабаси.

ÈÍÒÅÃÐÀÖÈß — 
ßÃÎÍÀ É¡Ë

ДУНЁ ТЕЗ ЎЗГАРМОҚДА, МУВОЗАНАТ ЧАЙҚАЛИБ ТУРИБДИ. 
БУГУН ЕР ЮЗИНИНГ ҚАЙСИ БУРЧАГИДА НИМА ВОҚЕА 
БЎЛАЁТГАНИДАН ДАРҲОЛ ХАБАРДОР БЎЛИШ ТАБИИЙ ҲОЛГА 
АЙЛАНИБ ҚОЛГАН. РОССИЯ ВА УКРАИНА ЎРТАСИДАГИ 
МОЖАРОЛАР, ЎТГАН ЯНВАРЬ ОЙИ ДАВОМИДА ШИМОЛИЙ 
КОРЕАНИНГ ЯПОНИЯ ДЕНГИЗИГА ЕТТИ МАРТА РАКЕТА УЧИРИШИ, 
ХИТОЙНИНГ АҚШНИ ОГОҲЛАНТИРИШИ ВА МАРКАЗИЙ ОСИЁДАГИ 
ВОҚЕАЛАР, БУЛАРНИНГ ҲАММАСИ ДУНЁНИ ОГОҲЛИККА 
ЧОРЛАЁТГАНГА ЎХШАЙДИ.

“¥ÎÇÈÐ ÀÂÂÀËÃÈÄÅÊ ÝÌÀÑ”
БЕШ КАРРА ЖАҲОН ЧЕМПИОНИ, ТЕРМА ЖАМОА МУРАББИЙИ АБДУЖАМИЛ ШУКУРОВ БИЛАН СУҲБАТ

17 ёшим (1990 йил)
да "Матонат" 
футбол клубига 
келиб қўшилганман. 
Ўша йили АҚШда 
бўлиб ўтган жаҳон 
чемпионатида илк 
бор жаҳон чемпиони 
бўлганмиз. Битта 
оёғим йўқ бўлишига 
қарамай, бу натижага 
эришиш ҳаётга 
бўлган муҳаббат 
ва ўзимга бўлган 
ишончимни янада 
оширган. Ўша вақтда 
жамоамизнинг асосий 
футболчиларини 
афғон урушида 
қатнашган йигитлар 
ташкил этган.


